
Ri Jesucristo nuej ri chica kax xcabanataj

1  1 Ri Dios xuej cha ri Jesucristo, richin chi jaja tuej chica ri ru-siervos ri 
kax ri ya xcabanataj. Rumare ri Jesucristo xutak-pa jun ru-ángel riquin 

ri Juan ri ru-siervo, chi xuej cha ri xcabanataj. 2 Y ri Juan xuej chi ketzij ri 
ruchabal ri Dios, chi ketzij ri xuej ri Jesucristo, y chi ketzij je nojiel ri xutzat.

Ri xex cha ri 
apóstol San Juan

Chupan va libro va co ri xex choch ri Juan ruma ri Jesús. Va libro va nuej 
chi ri Ajaf Jesucristo can xcaruon juzgar ri man xcaniman ta ri rutzij. Pero ri 
xcaniman richin jaja, can xcacolotaj. Nojiel ri tziban chupan va libro va xa 
i-inchel achic, ncho riquin figuras, y nucusaj quitzubal iquiy chicop. Antok 
xtzibas va libro va, ri naay ri quiniman ri Jesucristo co sufrimiento niquikasaj, 
y va libro va xtzibas richin chi nucut ri xtuya ri Dios chica quinojiel ri 
xtiquicoch chupan ri sufrimiento.

Ri capítulo 1:1–3:22 nuej chirij ri Cristo ri niyox rukij, y nuej je chirij ri 
cartas ri xtak chica ri i-siete (ivuku) iglesias ri ico Asia, y nuej chica chi 
capiie cof choch ri itziel ncacut ri xa kaxuon nucam-pa.

Ri capítulo 4:1–5:14 nuej ri chica nibanataj chupan ri ru-reino ri Dios chila 
chicaj y nuej je ri chica ri nucul chi nijako ri vuj ri batuon roch (rollo).

Ri capítulo 6:1–8:5 nuej ri chica xcabanataj antok xtijak ri siete (vuku) 
sellos.

Ri capítulo 8:6–14:20 nuej ri xcabanataj antok xcaxupux chiquijunal ri 
siete (vuku) trompetas. Nuej je ri oxe nimak tak castigos ri xcapa paro 
ri roch-ulief.

Ri capítulo 15:1–16:21 nuej ri xcabanataj antok xcakij chiquijunal ri siete 
(vuku) copas ri co ri rayoval ri Dios chiquipan. Jare ri xtika pa quive ri 
man xajon ta ri Dios.

Ri capítulo 17:1–20:15 nuej chi xalka ri kij chi nian ri ruquisbal juicio pa 
quive quinojiel ri vinak. Nuej je chirij ri ruculubic ri Alaj Oveja, antok 
xtipa chic jun bay ri Cristo, ri mil juna, y ri pache nia-ve ri Satanás.

Y ri capítulo 21:1–22:21 nuej chi xquis ri naay roch-ulief y nuej chi 
xticujie jun cacac roch-ulief y jun cacac rocaj, y xticujie je jun 
cacac Jerusalén.

3 Can jaal tiquicuot ri jun ri nibano leer ri tziban chupan va libro 
va, y can jaal je caquicuot ri ncacaxan y niquinimaj ri nuej ri tziban 
chupan va libro va. Ruma xa cierca chic co-ve ri kij antok xcabanataj 
nojiel re.

Saludos chica ri siete (vuku) iglesias
4 Inre Juan, nitzibaj-el chica ri siete (vuku) iglesias, ri ico chupan 

ri lugar rubinan Asia; can ticujie iviquin ri favor y ri paz ri nuya ri 
Dios; ri Dios ri can co-ve antok maja co ri roch-ulief, a co vacame, y 
xticujie chupan ri tiempo chakavach-apa. Y ticujie je iviquin ri favor 
y ri paz quichin ri siete (vuku) espíritus ri ico choch ri ru-trono ri Dios. b 
5 Y ticujie je iviquin ri favor y ri paz ri nuya ri Jesucristo, ri joc ri 
ketzij nuej, ri xcastaj-pa naay chiquicajol ri quiminaki y co pa quive 
quinojiel ri reyes ri ico choch-ulief. c Jaja altíra nkojrajo, y xuchaj ri 
ka-pecados cha ri ruquiquiel. 6 Y xuon chika ojre chi xojuoc reyes y 
sacerdotes chi nakaan rusamaj ri Rutata Dios. d ¡Ja ri Jesucristo ri co 
rukij y co ru-autoridad richin nojiel tiempo! Amén.

7 Tinaiej ca chi ri Jesucristo xtika-pa chicaj chupan mukul. e Y quinojiel 
vinak xcatzato richin. Hasta ri vinak ri xaquimisan richin, xtiquitzat 
je. f Quinojiel vinak ri ico choch-ulief xcauok antok xtiquitzat jaja. g Y 
can quire xtibanataj.

8 Ri Ajaf, ri co nojiel poder pa ruka, jaja can co-ve antok maja co ri 
roch-ulief, h co vacame, y xticujie chupan ri tiempo chakavach-apa; jaja 
nuej: Inre ri Alfa y ri Omega, i inre ri naay y ri ruquisbal, j nicha ri 
Ajaf.

Ri Jesucristo nucut-ri choch ri Juan
9 Y inre Juan in iv-hermano, can nian sufrir junan iviquin ixre, junan 

inco iviquin chupan ri ru-reino ri Dios, y can junan iviquin, nuya ka-
paciencia ri Jesucristo. Inre ruma xinan predicar ri Jesucristo y ruma 
ri ruchabal ri Dios, mare xinalyox chupan ri isla rubinan Patmos. 
10 Chupan jun kij richin ri Ajaf, inre xinan ca jun inchel achic ruma ri 
ru-poder ri Espíritu Santo, y xinvaxaj chi co jun nicho-pa chuvij. Y can 
cof nicho-pa, can inchel nikajan jun trompeta. 11 Y quire xuej chuva: 
Inre ri Alfa y ri Omega, inre ri nabayal y ri ruquisbal. Tatzibaj ca 
chupan jun libro nojiel ri natzat, y tataka-el chica ri siete (vuku) iglesias 

ri ico Asia; ri co pa tanamet Efeso, ri co pa tanamet Esmirna, ri co pa 
tanamet Pérgamo, ri co pa tanamet Tiatira, ri co pa tanamet Sardis, ri 
co pa tanamet Filadelfia y ri co pa tanamet Laodicea.

12 Y xitzun can chuvij chi nitzat ri chica nicho-pa chuva. Y xintzat 
siete (vuku) candeleros ri i-banun cha oro. 13 Y pa nicaj ri siete (vuku) 
candeleros, pal jun ri can inchel ri Jun ri Xtak-pa chicaj chi xalax 
chikacajol. k Ri rutziak ca nika-ka ca chukul rakan, y chucux nakax 
jun cinturón ri banun cha oro. l 14 Ri rujaluon y ri ruve can sak, inchel 
ri lana sak y can inchel je hielo. m Y ri nakaroch can inchel ruxak-kak. 
15 Ri rakan, can ncachichan inchel ri bronce antok co chupan kak. Y 
antok nicho, can inchel nivajaj quiy ya. n 16 Y pa ruka derecha rucuan 
siete (vuku) estrellas (chumil) y pa ruchi ntiel-pa jun espada simaj 
rutzan ri caye lado co roray. Y ri rutzubal, can inchel ri kij antok 
altíra rukakal.

17 Antok inre xintzat, xitzak-ka chirakan inchel xa xicon. Pero jaja 
xuya ri ruka derecha pano y xuej chuva: Man taxiij-avi, inre ri 
nabayal y ri ruquisbal, o 18 y inre ri incas. Can xicon, pero vacame 
incas richin nojiel tiempo. Amén. Y co je poder pa nuka paro ri camic 
y paro ri lugar quichin ri quiminaki. 19 Tatzibaj ri kax ri xatzat, ri 
ncabanataj vacame y ri xcabanataj je chakavach-apa. 20 Ri siete (vuku) 
estrellas (chumil) ri xatzat pa nuka derecha y ri siete (vuku) candeleros 
ri i-banun cha oro, can co niquicut. Ri siete (vuku) estrellas (chumil) ri 
nucuan pa nuka derecha, ja ri siete (vuku) nusamajiel ri ico pa quive 
ri siete (vuku) iglesias, y ri siete (vuku) candeleros ri i-banun cha oro, ja 
ri siete (vuku) iglesias.

Ri niex cha ri iglesia ri co pa tanamet Efeso

2  1 Tatzibaj-el cha ri nusamajiel richin ri iglesia ri co pa tanamet 
Efeso, y taej-el cha, chi inre ri nucuan ri siete (vuku) estrellas 

(chumil) pa nuka derecha y nquiin chiquicajol ri siete (vuku) 
candeleros ri i-banun cha oro, niej: 2 Inre vatan nojiel ri ntian. Vatan 
chi quiy samaj ibanun y can icachuon ruma co i-paciencia, y vatan 
je chi man iculun ta ka ri vinak ri i-itziel. Y itojtobien ri ncaen chi 
i-apóstoles y xa man i-ketzij ta; xa i-tzakoy-tzij. 3 Quiy sufrimientos 
icachuon ruma co i-paciencia, y quiy samaj ibanun ruma nquinivajo 
inre y man ix-cosnak ta. 4 Pero co ri man ja ta chic ri ntian, ruma man 
nquinivajo ta chic inchel naay. 5 Talka pan ive pache ix-tzaknak-ve. 
Titzalaj-pa ivánima viquin y tibana ri nivajo inre. Tibana inchel xian 
naay. Y xa man xtian ta quire, chanin xquinalka iviquin y xtinvalasaj-

el ri i-candelero ri pache co-ve. 6 Pero ca co jun kax ri can otz ri ntian, 
ruma man nika ta chivach ri niquian ri vinak ri niex nicolaítas chica. 
Inre je can itziel nitzat ri niquian ijeje. 7 Ri co ruxiquin, can tiraxaj 
ri nuej ri Espíritu Santo chica ri iglesias. Ri xtichacuon, xtinya cha 
chi nutej roch ri chie ri niyon caslien, p ri co pa nicaj ri lugar ri niex 
paraíso cha, ri lugar pache co-ve ri Dios.

Ri niex cha ri iglesia ri co pa tanamet Esmirna
8 Y tatzibaj-el cha ri nusamajiel richin ri iglesia ri co pa tanamet 

Esmirna, y taej-el cha, chi inre ri nabayal y ri ruquisbal, q ri xiquimisas 
y xicastaj chic pa, quire niej: 9 Inre vatan nojiel ri ntian, can ibanun 
sufrir, y manak ibayomal, pero chinoch inre can ix bayoma. Vatan 
chi ico vinak ri ncaen chi israelitas, ri altíra itziel ncacho chivij. 
Ijeje niquiej chi israelitas, pero xa man ijeje ta, ri vinak re xa i-richin 
ri Satanás. 10 Man tixiij-ivi choch ri sufrimiento ri xtipa chivij. Ruma 
ri diablo xtuon chi ico nicaj chivach ixre ri xcayox pa cárcel chi 
ncarutojtobiej vi xa can ketzij quiyon cánima riquin ri Dios. Diez (lajuj) 
kij xquixrutojtobiej riquin sufrimientos, pero siempre tiya ivánima 
riquin ri Dios; mesque nquixquimisas. Y inre xtinya jun corona chiva; ri 
corona ri xtinya, ja ri utzulaj caslien ri man niquis ta. 11 Ri co ruxiquin, 
can tiraxaj ri nuej ri Espíritu Santo chica ri iglesias. Ri xtichacuon, man 
xtia ta chupan ri sufrimiento richin ri rucan camic. r

Ri niex cha ri iglesia ri co pa tanamet Pérgamo
12 Tatzibaj-el cha ri nusamajiel richin ri iglesia ri co pa tanamet 

Pérgamo, y taej-el cha, chi inre ri nucuan ri espada ri simaj rutzan 
ri caye lado co roray, niej: 13 Inre vatan nojiel ri ntian. Vatan chi 
chire chupan ri tanamet pache ixco-ve ixre, chire co-ve ri ru-trono 
ri Satanás. Y mesque quire, ixre man iyon ta can ri nube, y ca 
icukuban icux viquin. Y man xiniya ta can ni chupan ri kij antok ri 
Antipas xquimisas. Jaja jun utzulaj nusamajiel ri xutzijuoj ri nuchabal, 
y ruma man xiruya ta can, xquimisas chire chiicajol pache co-ve ri 
ru-trono ri Satanás. 14 Pero co nicaj kax ri ntian ri man nika ta chinoch. 
Chiicajol ico ri man nicajo ta niquiya can ri itziel tak kax ri xucut can 
ri Balaam; ri Balaam xucut choch ri Balac chi tubana chica ri israelitas 
chi ncatzak; chi niquitej ri kax ri i-yon chic chiquivach ri ídolos, y chi 
ri achia y ri ixoki niquicanuj-qui chi niquian pecado. s 15 Ico je nicaj 
chiicajol ri man nicajo ta niquiya can ri itziel tak kax ri niquicut ri 
vinak ri niex nicolaítas chica. Y ri niquicut ri nicolaítas can man nika 

ta chinoch. 16 Rumare, titzalaj-pa ivánima viquin y tibana ri nivajo 
inre. Ruma xa man quire ta xtian, inre chanin xquinalka iviquin. 
Y nalbana ayoval quiquin ri man xtitzalaj ta pa cánima viquin cha 
ri espada ri ntiel-pa pa nuchi. 17 Ri co ruxiquin, can tiraxaj ri nuej ri 
Espíritu Santo chica ri iglesias. Ri xtichacuon, can xtinya cha ri simíta 
rubinan maná ri avan-can. t Y xtinya jun chiti abaj sak cha, ri tziban 
choch jun cacac biaj. Y ri cacac biaj re, joc ri choj cha xtinya ri 
chiti abaj, joc jaja xtinaien.

Ri niex cha ri iglesia ri co pa tanamet Tiatira
18 Tatzibaj-el cha ri nusamajiel richin ri iglesia ri co pa tanamet 

Tiatira, y taej-el cha, chi inre ri Rucajuol ri Dios, ri nakanoch can 
inchel ruxak-kak, y ri vakan can ncachichan inchel ri bronce, niej: 
19 Inre vatan nojiel ri ntian. Vatan chi nquinivajo, chi icukuban icux 
viquin, nquito ri vinak, co i-paciencia, y vatan je chi vacame más 
nquixsamaj que choch ri naay. 20 Pero co nicaj kax ri ntian ri man nika 
ta chinoch, y re ja chi iyon lugar cha ri ixok Jezabel. u Ruma jaja nuej 
chi jun profetisa, pero quire nuon joc chi nuon maña chica ri nu-siervos 
y nuon chica chi ncatzak. Can nuej chi otz niquitej ri kax ri i-yon chic 
chiquivach ri ídolos, y nuon chica ri achia y ri ixoki chi niquicanuj-qui 
chi niquian pecado. 21 Y nuyon ca tiempo cha, chi titzalaj-pa ránima 
viquin y nuon ri nivajo inre, pero jaja man nrajo ta chi man chic 
tucuaj-ri riquin jun chic ri xa man rachajil ta. 22 Rumare xtinan cha chi 
xtika choch chat ruma jun yabil. Y quinojiel ri quibanun pecado riquin, 
can altíra xtiquian sufrir. Can quire xtinan chica xa man xtiquiya ta 
can ri pecado y niquian ri nivajo inre. 23 Y quinojiel ri ral xcanquimisaj, 
chi quinojiel ri iglesias tiquitamaj chi inre vatan ri chica niquian pensar 
y vatan je ri co pa cánima quinojiel. v Y can inchel ri ibanun chiijunal, 
quire ri rucaxiel xtinya chiva. w 24 Pero chiva ixre y chica ri nicaj ri ico 
chupan ri tanamet Tiatira, ri man i-banak ta chirij ri nucut ri Jezabel, 
y man jun catan chirij ri nem noj ri niex chi co riquin ri Satanás, can 
otz ri xquian, inre man jun chic más akan xtinya chivij. 25 Pero man 
tiya can ri otz ri ntian hasta ca antok inre xquipa chic jun bay. 26 Ri 
xcachacuon y xtiquian ri xtinej chica ca antok xtalka ri ruquisbal kij, 
can xtinan chica chi xticujie qui-autoridad pa quive ri naciones, 27 can 
inchel rubanun-pa ri Nata chuva; can ruyon-pa autoridad chuva. Can 
xtinya autoridad chica, y can xcaquian gobernar ri naciones riquin 
poder y man jun xtiquijoyovaj quivach. Co jun vara banun cha chich pa 
quika, y can xcaquipaxij inchel ncapaxix bajoy. x 28 Can xtinya chica ri 

estrella (chumil) ri ntiel-pa cumaj yan. 29 Ri co ruxiquin, can tiraxaj ri 
nuej ri Espíritu Santo chica ri iglesias.

Ri niex cha ri iglesia ri co pa tanamet Sardis

3  1 Tatzibaj-el cha ri nusamajiel richin ri iglesia ri co pa tanamet 
Sardis, y taej-el cha, chi inre ri co ri siete (vuku) ru-espíritus ri 

Dios viquin y ri siete (vuku) estrellas (chumil), niej: Inre vatan nojiel 
ri ntian. Vatan chi nitzijos chivij chi can ixcas, pero chinoch inre xa 
ix-quiminak. 2 Rumare, niej ca chiva chi can quixcasie y man tiya 
lugar chi ncaquis-ka ri utzulaj tak kax ri ca co pan icaslien. Ruma 
inre nitzat ri ntian vacame, xa man caval ta choch ri Dios. 3 Talka pan 
ive ri ruchabal ri Dios ri xian recibir y xivaxaj naay. Can quire tivaxaj 
y titzalaj-pa ivánima riquin ri Dios y tibana ri nrajo jaja. Ruma xa 
man xquixcasie, xquinalka chivij inchel nuon jun alakuon, ruma man 
xtinaiej ta chica huora xquinalka. y 4 Pero chiicajol ixre ri in-iniman 
chire pa tanamet Sardis, ca ico nicaj ri can i-sak. Ijeje xcain viquin 
inre, niquicusaj sak tak tziak, ruma can nucul niquicusaj ri tziak re. 
5 Ri xtichacuon, xtiyox sak rutziak. Y man xtitur ta ri rube chupan ri 
libro richin ri caslien. z Y can xtinej cha ri Nata y chica ri ángeles, chi ri 
jun re can vichin inre. a 6 Ri co ruxiquin, can tiraxaj ri nuej ri Espíritu 
Santo chica ri iglesias.

Ri niex cha ri iglesia ri co pa tanamet Filadelfia
7 Tatzibaj-el cha ri nusamajiel richin ri iglesia ri co pa tanamet 

Filadelfia, y taej-el cha, chi inre ri in Santo, y can in Ketzij y co je 
ri llave richin ri David pa nuka; antok inre nijak, man jun nitiquir 
nitzapin, y antok nitzapij, man jun nitiquir nijako. b Niej ca: 8 Inre 
vatan nojiel ri ntian. Can nujakuon jun puerta chivach, ri man jun 
nitiquir nitzapin; mesque man quiy ta ivuchuka, can iyacuon ri 
nuchabal riquin ivánima y man ivavan ta chi iniman ri nube. 9 Rumare 
inre xtinan chica ri vinak ri niquimol-qui pa rube ri Satanás chi 
xcaxuquie chukul ivakan, c ruma ijeje niquiej chi israelitas y xa man 
ketzij ta ri niquiej. Y quire xtinan chica chi tiquinaiej ca chi inre can 
nquixvajo. 10 Ixre can iyacuon pan ivánima ri nuchabal, chi ticujie 
i-paciencia. Rumare can xquixchajij choch ri sufrimiento ri xtalka paro 
ri roch-ulief chi ncatojtobax quinojiel ri vinak. 11 Y chanin xquipa chic 
jun bay. Rumare man tiya can ri otz ri co iviquin, chi quire man jun 
xtimajo chiva ri corona ri xtuya ri Dios chiva. 12 Ri xcachacuon, can 
xcauoc pilares richin ri ru-templo ri Nu-Dios. Y chire riquin ri Dios 

xcacujie richin nojiel tiempo. Y chiquij ijeje xtintzibaj ri rube ri Nu-
Dios y ri rube ri rutanamit; y ri tanamet re ja ri cacac Jerusalén, ri 
nika-pa chicaj, ri alanak-pa riquin ri Nu-Dios. d Y chiquij ijeje xtintzibaj 
je ri cacac nube inre. 13 Ri co ruxiquin, can tiraxaj ri nuej ri Espíritu 
Santo chica ri iglesias.

Ri niex cha ri iglesia ri co pa tanamet Laodicea
14 Y tatzibaj-el cha ri nusamajiel richin ri iglesia ri co pa tanamet 

Laodicea, y taej-el cha, chi inre ri ketzij y can ja ri ketzij ri niej, can 
inco je riquin ri Dios antok xan ri roch-ulief; e niej: 15 Inre vatan 
nojiel ri ntian, vatan chi man ix catan ta, ni man ix chich ta. ¡Más 
ta otz xa ta ix catan o ix chich! 16 Pero ruma man ix catan ta, y man 
ix chich ta, xa ix saklib, rumare xquixxaj-el. 17 Ruma ixre ntiej chi 
vacame co i-miera, y can ix bayuon chic y man jun chic kax nuon falta 
chivach. Y man ivatan ta chi ixre xa jumul ibanun chinoch, xa juye 
oc ivach, xa ix puobra, xa ix muoy y xa ix-chanal. 18 Rumare vacame 
niej chiva, chi tilako viquin inre oro ri kasan chic pa kak, chi quire 
ketzij nquixbayomer. Y tilako viquin inre ri sak tak tziak chi nticusaj, 
ruma vacame quix-quix ibanun chi manak itziak chivij. Y viquin inre 
je tilako ri colirio chi ntiya pa tak inakavach, chi quire nquixtzun 
otz. 19 Inre ncancholij y ncanan castigar ri ncanvajo. f Mare ixre 
riquin ca nojiel ivuchuka titzalaj chic pa ivánima viquin y tibana ri 
nivajo inre. 20 Vacame inre inco chuchi ri jay y nquicho-apa. Xa co 
jun ri xquiraxaj-pa y xtujak ri puerta chinoch, xquinuoc-oc riquin y 
xquiva riquin; y jaja je xtiva viquin inre. 21 Ri xtichacuon, xtinya 
lugar cha chi nitzuye viquin pa nu-trono, can inchel xinan inre 
antok xichacuon, can xitzuye riquin ri Nata Dios pa ru-trono. 22 Ri co 
ruxiquin, can tiraxaj ri nuej ri Espíritu Santo chica ri iglesias.

Niyox rukij ri Dios chicaj

4  1 Y después xitzun chicaj y xintzat chi ri chicaj jakal jun puerta, y 
xinvaxaj chic rukul ri nicho-pa chuva naay, can inchel nikajan 

jun trompeta. Y xuej-pa chuva: Cajotie-pa, y xtincut chavach ri 
xcabanataj-apa.

2 Y ja xinna chi ja ri Espíritu Santo ri cuayuon vichin; y xintzat chi 
chicaj co jun trono, y chire tzuyul Jun. 3 Y ri tzuyul chupan ri trono re, 
can altíra nichichan, can inchel ri abaj ri niex jaspe o cornalina chica. 
Y ruyon vielta chirij ri trono re jun xocoka (arco iris). Y ri xocoka 
(arco iris) re rax; can inchel ri abaj ri niex esmeralda cha. g 4 Y chirij ri 
trono re ico veinticuatro chic tronos. Y chire i-tzuyul-ve veinticuatro 

chitak mámix y quicusan sak tziak, y co je coronas ri banun cha oro 
pa quijaluon. 5 Riquin ri trono ri co pa nicaj, ncaiel-pa yocopa y ráya 
y chabal. h Y ri choch-apa, ncacat siete (vuku) lámparas. i Y ri siete 
(vuku) lámparas re, jare ri siete (vuku) ru-espíritus ri Dios. j

6 Chire choch-apa ri trono re co inchel jun mar ri inchel vidrio 
nitziet. k Y chirij ri trono re ico icaje ri co quiy quinakavach chiquij y 
chiquivach. 7 Ri naay chiquivach ri icaje re, can inchel jun león (coj). 
Ri rucan inchel jun alaj váquix. Ri ruox inchel ca rupalaj jun ache. Y ri 
chi caje, can inchel jun águila ri banak chicaj. l 8 Y ri caje re co vaki 
quixic, y nojnak rij y chuxie ri quixic riquin quinakavach. m Y ijeje 
man jun bay ncatanie chi niquiya rukij ri Dios, y chi pakij chi chaka 
niquiej: Santo, Santo, Santo ri Ajaf Dios ri co nojiel poder pa ruka. n Jaja 
can co antok maja co ri roch-ulief, co vacame, y xticujie chupan ri 
tiempo chakavach-apa, ncacha.

9 Y antok ri icaje ri co quiy quinakavach chiquij y chiquivach niquiya 
rukij, niquian nem cha y niquiya tiox ba cha ri Jun ri tzuyul pa 
ru-trono, y co rucaslien richin nojiel tiempo; 10 ri veinticuatro chitak 
mámix ncaxuquie choch ri tzuyul pa ru-trono ri co rucaslien richin 
nojiel tiempo, y chi niquiya rukij, nicalasaj-el ri qui-coronas, y niquiya-
apa choch ri ru-trono, y niquiej: 11 Ajaf Dios, atre can rakalien niyox 
akij y nian nem cha ri abe, y niex chi co a-poder; ruma atre ri 
xabano nojiel ri co, ruma quire xavajo.

Ri Jesucristo ri Alaj Oveja nucul chi nujak ri vuj ri batuon roch (rollo)

5  1 Y xintzat chi ri Jun ri tzuyul pa ru-trono, rucuan pa ruka 
derecha jun vuj ri batuon roch (rollo). Ri vuj re, tziban choch 

y chirij, o y tzapin cha siete (vuku) sellos. 2 Y xintzat je jun ángel ri 
altíra ruchuka, y cof nicho nucutuj: ¿Chica nucul chi nujak ri vuj re y 
nralasaj-el ri siete (vuku) sellos ri tzapin cha? xcha.

3 Y man jun chiquivach ri ico chicaj, ni choch-ulief, ni chuxie ka ri 
ulief nucul chi nujak ri vuj, ni joc nutzat ba. 4 Y inre altíra nquinuok, 
ruma man jun xlitaj ri nucul chi nujak ri vuj, chi nuon leer y chi nutzat 
roch. 5 Y jun chiquivach ri chitak mámix xuej chuva: Man catuok, ruma 
co Jun ri nucul nujak ri vuj y nralasaj-el ri siete (vuku) sellos, ruma ya 
xchacuon; jaja can inchel jun león (coj), rumáma can ri Judá p y rumáma 
can je ri David, xcha chuva.

6 Y xintzat Jun pal pa nicaj ri trono, ri icaje ri co quiy quinakavach 
chiquij y chiquivach, y ri chitak mámix. Ri Jun re ja ri Alaj Oveja ri 

can kalaj chi ya xuon sufrir y ya xakax choch camic. q Ico siete (vuku) 
ruca y siete (vuku) nakaroch. r Y ri siete (vuku) nakaroch, jare ri 
siete (vuku) ru-espíritus ri Dios ri i-takuon choch-ulief. 7 Xpa ri Alaj 
Oveja, xbarucama-pa ri vuj ri batuon roch (rollo) pa ruka derecha ri 
tzuyul pa ru-trono. 8 Y antok co chic ri vuj pa ruka, ri icaje ri co quiy 
quinakavach chiquij y chiquivach, junan quiquin ri veinticuatro chitak 
mámix, xaxuquie-ka choch ri Alaj Oveja. Quinojiel ijeje quicuan arpas y 
quicuan je copas ri i-banun cha oro ri i-nojnak riquin incienso (puon), 
jare qui-oraciones ri quiniman ri Dios. s 9 Y co jun cacac bix niquibixaj, 
y cava niquiej: Atre ri can nucul xbacama-pa ri vuj, y ncavalasaj-el ri 
sellos ri tzapin cha; ruma atre xaquimisas, y riquin ri aquiquiel xojacol 
konojiel chi xojuoc richin ri Dios; xa chica-na raza, chabal, tanamet y 
nación, 10 y xaan chika chi xojuoc reyes y sacerdotes richin ri Katata 
Dios, t y junan xtakaan gobernar ri roch-ulief.

11 Y antok xitzun chic apa jun bay, xinvaxaj quikul quiy ángeles. Ri 
ángeles re ico chirij ri trono y ri icaje ri co quiy quinakavach chiquij 
y chiquivach y ri chitak mámix. Ri ángeles ri ico chire, can millones 
y millones. u 12 Ijeje cof niquiej: Ri Alaj Oveja ri xquimisas, can nucul 
niyox rukij; niex chi jaja co ru-poder, co nojiel bayomal, co nojiel 
noj riquin y nojiel nitiquir nuon. Y tian nem cha ri rube.

13 Y xanvaxaj je quinojiel ri i-rubanun ri Dios; ri ico chicaj, ri ico 
choch-ulief, ri ico chuxie ka ri ulief, y ri ico chupan ri mar, niquiej: Ri 
tzuyul chupan ri ru-trono y ri Alaj Oveja, tiyox rukij, tian nem cha ri 
rube, y tiex chi co ru-poder richin nojiel tiempo.

14 Y ri icaje ri co quiy quinakavach chiquij y chiquivach, xquiej: 
Amén. Y ri veinticuatro chitak mámix xaxuquie-ka y xquikasaj-ka 
ri quijaluon ca pan ulief y xquiya rukij ri co rucaslien richin nojiel 
tiempo.

Ri siete (vuku) sellos

6  1 Y xintzat chi ri Alaj Oveja, xralasaj-el ri naay sello richin ri vuj 
ri batuon roch (rollo). Y xinvaxaj chi jun chiquivach ri icaje ri 

co quiy quinakavach chiquij y chiquivach xcho, y ri rukul can inchel 
nikajan jun ráya, y xuej: ¡Catam-pa y tatzata!

2 Y xintzat jun quiej sak rij, v y ri chacol chirij rucuan jun cha pa ruka, 
y xyox jun corona cha. Y jaja xa chi nichacuon, y can xtichacuon.

3 Antok ri Alaj Oveja xralasaj-el ri rucan sello richin ri vuj ri batuon 
roch (rollo), xinvaxaj chi ri rucan chiquivach ri icaje ri co quiy 
quinakavach chiquij y chiquivach, xcho y xuej: ¡Catam-pa y tatzata!

4 Y xbaiel-pa jun quiej quiak rij, w y ri chacol chirij xyox poder pa 
ruka, richin chi nuya ayoval chiquicajol ri vinak ri ico choch-ulief, chi 
quire tiquiquimisaj-qui. Y xyox-el jun nem espada cha.

5 Antok ri Alaj Oveja xralasaj-el ri ruox sello richin ri vuj ri batuon 
roch (rollo), xinvaxaj chi ri ruox chiquivach ri icaje ri co quiy 
quinakavach chiquij y chiquivach, xcho y xuej: ¡Catam-pa y tatzata! 
Y ja xintzat jun quiej xak rij, x y ri chacol chirij rucuan jun balanza pa 
ruka. 6 Y xinvaxaj chi co jun ri nicho-pa chiquicajol ri icaje ri co quiy 
quinakavach chiquij y chiquivach, y xuej: Jun denario rajal caye libras 
trigo, y jun denario rajal je vaki libras cebada. Pero ri aceite de olivo y ri 
vino man jun kax taan chica.

7 Antok ri Alaj Oveja xralasaj-el ri chi caje sello richin ri vuj ri batuon 
roch (rollo), xinvaxaj chi ri ruquisbal chiquivach ri icaje ri co quiy 
quinakavach chiquij y chiquivach, xcho y xuej: ¡Catam-pa y tatzata!

8 Y ja xintzat jun quiej kan rij y ri chacol chirij rubinan Camic. Y 
chirij jaja patanak ri niex Lugar Quichin Quiminaki cha. Y xyox poder 
chica chi ncaquiquimisaj ri caje parte ri vinak ri ico choch-ulief cha 
espada, riquin vijal, riquin yabil y pa quika chicop ri niquicux vinak. y

9 Antok ri Alaj Oveja xralasaj-el ri chi vuuo sello richin ri vuj ri 
batuon roch (rollo), xintzat chi chuxie ri altar ico-ve ri qui-espíritu ri 
xaquimisas ruma xquitzijuoj ri ruchabal ri Dios, y ruma je man xquixiij 
ta qui xquiej chi quiniman ri Dios. 10 Ijeje cof niquiej: ¿Ca jampe ca 
Ajaf, Santo y Ketzij, xcaan juzgar ri vinak ri ico choch-ulief y jampe 
ca xtaya rucaxiel chica ruma xojquiquimisaj? ncacha. 11 Y xyox sak 
tak tziak chica, y xex je chica chi ca cauxlan chic ba más, ruma ca 
ico cachil y qui-hermanos ri xcaquimisas cuma ri vinak, inchel xan-el 
chica ijeje.

12 Antok ri Alaj Oveja xralasaj-el ri chi vaki sello richin ri vuj ri 
batuon roch (rollo), xintzat chi xuon jun nem cubrakan. z Y ri kij man 
xtzun ta chic, can xak xuon, inchel jun tziak xak ri nicusas antok co 
bis. Y ri ic can quiak xuon, inchel quic xuon. 13 Y ri estrellas (chumil) 
xabatzak-pa chicaj y xaka-pa paro ri roch-ulief, a can inchel antok 
ncatzak-pa ri roch víquix antok nisilos ruma jun nem cakiek. 14 Y ri 
rocaj xucol-el-ri inchel antok nibuot jun vuj. b Y nojiel juyu y nojiel ri 
islas xasilos pa tak qui-lugar. c 15 Ri reyes ri ico choch-ulief, ri nicaj chic 
ri co quikij, ri bayoma, ri capitanes, ri vinak ri co poder pa quika, ri 
esclavos y ri libres, xcavaj-qui pa tak cuevas y chucajol tak abaj ri ico 

choch tak juyu. d 16 Y quinojiel ri vinak re niquiej chica ri juyu y ri abaj: 
Quixtzak-pa chikij; e kojivavaj choch ri tzuyul pa ru-trono, y choch ri 
rayoval ri Alaj Oveja. 17 Ruma ja xalka ri kij chi nika ri rayoval pa kave, 
¿y chica came xtitiquir xtipiie ca choch? f

Ri 144 mil sellados

7  1 Después chirij nojiel re xantzat caje ángeles; y ri ángeles re 
i-pal pa tak ruxinquinel ri roch-ulief, g quikatuon ri caje roch 

cakiek, richin chi man ncabaka ta ka paro ri roch-ulief, paro ri mar y 
pa quive ri chie. 2 Y xintzat je chi co jun ángel jatol-pa pache ntiel-pa 
ri kij, rucamun-pa ri sello richin ri caslic Dios. Y ri ángel re cof xcho-
apa chica ri icaje ángeles ri yon chic poder chica chi niquiquis paro ri 
roch-ulief y ri mar, 3 y xuej chica: Man jun yan kax tian cha ri roch-ulief, 
cha ri mar y chica ri chie, hasta ca antok kayon chic ri qui-sellos ri ru-
siervos ri Dios chiquivach. h

4 Y xinvaxaj chi i-ciento cuarenta y cuatro mil israelitas ri xaan 
sellar. Jare ri vinak richin ri doce (cabalajuj) tanamet ri ico chupan ri 
Israel. 5 Doce (cabalajuj) mil chiquivach ri i-rumáma can ri Judá. Doce 
(cabalajuj) mil chiquivach ri i-rumáma can ri Rubén. Doce (cabalajuj) 
mil chiquivach ri i-rumáma can ri Gad. 6 Doce (cabalajuj) mil chiquivach 
ri i-rumáma can ri Aser. Doce (cabalajuj) mil chiquivach ri i-rumáma can 
ri Neftalí. Doce (cabalajuj) mil chiquivach ri i-rumáma can ri Manasés. 
7 Doce (cabalajuj) mil chiquivach ri i-rumáma can ri Simeón. Doce 
(cabalajuj) mil chiquivach ri i-rumáma can ri Leví. Doce (cabalajuj) mil 
chiquivach ri i-rumáma can ri Isacar. 8 Doce (cabalajuj) mil chiquivach ri 
i-rumáma can ri Zabulón. Doce (cabalajuj) mil chiquivach ri i-rumáma 
can ri José, y doce (cabalajuj) mil chiquivach ri i-rumáma can ri 
Benjamín. Ja quinojiel re ri xaan sellar.

Ri iquiy ri quicusan sak tziak
9 Y chirij nojiel re inre xintzat iquiy vinak ri ncapa nojiel naciones, 

nojiel razas, nojiel tanamet y nojiel chabal. Quinojiel ri vinak re ico-apa 
choch ri trono y choch ri Alaj Oveja. Ri vinak re man jun nitiquir nijilan 
quichin ruma can iquiy. Y can sak ri quitziak ri quicusan, y quicuan 
ruxak palma pa quika. 10 Y quinojiel can cof niquiej: ¡Xojcolotaj! Can ja 
ri Dios ri tzuyul pa ru-trono, y ri Alaj Oveja ri xcalo kichin, ncacha. 11 Y 
quinojiel ri ángeles i-pal chirij ri trono, y chiquij ri chitak mámix y ri 
icaje ri co quiy quinakavach chiquij y chiquivach; y chi niquiya rukij 
ri Dios, xaxuquie-ka y xquikasaj-ka quijaluon ca pan ulief. 12 Y niquiej: 

Amén; tian nem cha ri rube ri Ka-Dios, jaja ri co nojiel noj riquin, can 
nucul niyox tiox ba cha, niyox rukij, niex chi co ru-poder y nojiel 
nitiquir nuon richin nojiel tiempo. Amén, ncacha.

13 Entonces jun chiquivach ri chitak mámix xucutuj chuva: Quinojiel ri 
quicusan sak tziak, ¿i-chica ijeje, y pache i-patanak-ve? xcha chuva.

14 Y inre xinej cha: Atre avatan i-chica la. Y jaja xuej chuva: Jare ri 
i-alanak chic pa chupan ri gran tribulación, i y ri quitziak can sak ruma 
xquichaj chupan ri ruquiquiel ri Alaj Oveja. 15 Y rumare ico-apa choch ri 
Dios, y chi pakij chi chaka niquian servir; y ri Dios tzuyul pa ru-trono 
ncaruon cuenta ruma quiquin co-ve. 16 Man xtinem ta chic quipan, ni 
man chic xtichakej ta quichi. Man chic xcacat ta choch kij, man chic 
xtiquina ta je catan. j 17 Ruma ri Alaj Oveja, ri co-apa pache co-ve ri 
trono; jaja ri nichajin quichin, k y can ncarucuaj je chi nuya quiya pache 
ncalax-ve ri caslic ya. l Y ri Dios xtisun ri ruyal quinakavach ijeje. m

Ri séptimo (chi vuku) sello

8  1 Y antok ri Alaj Oveja xralasaj-el ri séptimo (chi vuku) sello richin 
ri vuj ri batuon roch (rollo), jun lak nicaj huora man jun bulla 

xuon chicaj. 2 Y xantzat i-siete (ivuku) ángeles ri i-pal-apa choch ri 
Dios, y xyox jujun trompeta chica. 3 Xpa jun chic ángel ri rucamun-pa 
jun incensario (bucubal) ri banun cha oro, y xalpiie choch ri altar. n Y 
xyox-pa quiy incienso (puon) cha chi quire junan nuon riquin ri qui-
oraciones ri quiniman ri ruchabal ri Dios, chi nuya-apa choch ri altar 
ri banun cha oro ri co choch ri trono. 4 Y ri rusibil ri incienso (puon) 
riquin ri qui-oraciones ri quiniman ri ruchabal ri Dios, can pa ruka 
ri ángel ncaiel-el y nijotie-el ca choch ri Dios. 5 Y ri ángel xucan-apa 
ri incensario (bucubal) y xunojsaj cha ri kak ri co paro ri altar; o y 
xuquiak-pa ri incensario (bucubal) paro ri roch-ulief. p Y ja xuon ráya, 
y chabal, y yocopa, y xuon jun nem cubrakan je. q

Ri trompetas
6 Y ri i-siete (ivuku) ángeles ri quicuan trompetas, can ja xquichojmij-

qui chi niquixupuj ri trompetas.
7 Antok ri naay ángel xuxupuj ri ru-trompeta, can ja xka sakbach y 

kak xaluon riquin quic paro ri roch-ulief. r Y ri oxe parte ri chie xacat 
y quire je nojiel kayis.

8 Antok ri rucan ángel xuxupuj ri ru-trompeta, xintzat chi inchel jun 
nem juyu nijinin pa kak xcak-pa chupan ri mar. Y ri oxe parte ri mar 

xuoc quic; 9 rumare ri oxe parte ri co quicaslien ri ico chupan ri mar 
xacon, y ri oxe parte ri barcos je ri i-banak paro xaquis.

10 Antok ri ruox ángel xuxupuj ri ru-trompeta, xintzat chi jun nem 
estrella (chumil) nijinin pa kak inchel jun antorcha, xbatzak-pa chicaj. 
Y ri estrella (chumil) re xka pa quive ri oxe parte ri ríos y ri pache 
ncalax-ve ya. 11 Y ri estrella (chumil) re cay kayis rube, y ri ya xuon 
cay ri pache xka-ve. Y rumare iquiy vinak ri xacon.

12 Antok ri chi caje ángel xuxupuj ri ru-trompeta, ri oxe parte ri kij, ri 
oxe parte ri ic y ri oxe parte ri estrellas (chumil), man xquiya ta chic 
quisakil. s Y manak sakil xcujie ri oxe parte richin ri pakij; y quire je 
xbanataj ri chaka.

13 Y ja xinvaxaj y xintzat chi co jun ángel ri banak pa nicaj ri rocaj 
y cof nuej: ¡Juye quivach ri vinak ri ico choch-ulief ruma ri xtibanataj 
antok xcaxupux ri oxe chic trompetas cuma ri ángeles!

9  1 Y antok ri chi vuuo ángel xuxupuj ri ru-trompeta, xintzat chi co jun 
estrella (chumil) ri xtzak-pa chicaj y choch-ulief xka-ve. Y cha ri estrella 

(chumil) re, xyox ru-llave ri jul ri man niquis ta rakan ri can kakun rupan. 
2 Y xbarujaka-pa ruchi ri jul ri man niquis ta rakan ri can kakun rupan. Y 
chupan ri jul re altíra seb xbaiel-pa, inchel rusibil jun nem horno. Ri seb ri 
xiel-pa chire, xutzapij roch ri kij, y kakun xuon cha ri chicaj. 3 Y chupan ri 
seb re, xabaiel-pa sac y xaa choch ri ulief. t Y xyox poder chica chi niquian 
inchel niquian ri alacranes ri ico choch-ulief. 4 Y xex chica chi man jun 
kax tiquian chica ri chie, ri ticon o nojiel roch kayis; xa joc chica ri vinak 
ri manak ru-sello ri Dios chiquivach. u 5 Y xex chica chi man caquiquimisaj 
ri vinak, joc chi tiquina ruquiy vuuo ic. Y ri ruquiy re can inchel ri ruquiy 
ri niquiya ri alacranes antok niquicak jun vinak. 6 Y ri kij re, ri vinak 
xtiquicanuj quicamic ruma ri ruquiy ri niquikasaj, pero xa man xcacon ta. 
Can altíra xtiquirayij quicamic, pero ri camic xa man nalka ta. v

7 Ri sac re inchel quiej ri i-chojmin chic chi ncaa pa guerra. w Pa 
quijaluon quicuan inchel corona ri banun cha oro, y ri quipalaj can 
inchel quipalaj vinak. 8 Co je quive inchel quive ixoki, ri coray 
inchel coray león (coj), x 9 ri quij can inchel chich, ri quixic altíra bulla 
niquian, can inchel quiy carruajes i-chiririen cuma quiej ri chanin 
i-banak pa guerra. y 10 Ri quijay inchel quijay alacranes, y chutzan co ri 
qui-pansuoña. Y riquin re, ncacovin niquian chica ri vinak chi niquina 
ruquiy vuuo ic. 11 Y ri qui-rey ri sac, ja ri ángel ri richin ri jul ri man 
niquis ta rakan ri can kakun rupan. Ri qui-rey ri sac re, Abadón z niex 
cha pa chabal hebreo, y Apolión niex cha pa chabal griego.

12 Ya xakax ri naay sufrimiento, pero ca co caye chic ri maja takax.
13 Y antok ri chi vaki ángel xuxupuj ri ru-trompeta, xinvaxaj chi co 

jun xcho-pa chiquicajol ri caje uca ri rucuan ri altar ri banun cha 
oro, a ri co choch ri Dios, 14 y xuej cha ri chi vaki ángel ri xuxupuj ri ru-
trompeta: Caquira ri icaje ángeles ri i-ximil chuchi ri nem río Eufrates.

15 Y ja xaquir ri icaje ángeles, chi ncaquiquimisaj vinak. Ruma ri icaje 
ángeles re can i-yacuon richin ri huora, ri kij, ri ic y ri juna re. Y ja 
ri oxe parte ri vinak ri ico choch-ulief ri xcaquiquimisaj. 16 Can iquiy 
soldados ico quiquin. Y xinvaxaj chi quinojiel ri soldados re i-doscientos 
millones, y quinojiel co quiquiej.

17 Y chupan ri inchel achic ri xinan, xantzat ri quiej; y ri i-chacol 
chiquij quicusan chich chi niquito roch-quicux, y ri color ri chich re 
quiak, kan y azul. Ri quijaluon ri quiej, can inchel quijaluon león (coj) 
y pa quichi ntiel-pa kak, seb y azufre. 18 Y ja ri kak, ri seb y ri azufre 
ri ncaiel pa quichi ri quiej ri xaquimisan ri oxe parte ri vinak ri ico 
choch-ulief. 19 Ri quiej re, niquicusaj ri quichi y ri quijay chi niquiya 
ruquiy chica ri vinak, ruma ri quijay can inchel cumatz y co quijaluon.

20 Pero ri vinak ri man xacon ta chupan ri sufrimiento re, man xquiya 
ta can ri itziel tak kax ri ncaquian y man xquian ta ri nrajo ri Dios; 
ruma ca xaquiya quikij ri itziel tak espíritus, xaquiya je quikij ri 
ídolos ri i-quibanun cha oro, plata, bronce, abaj, y chie, y ri ídolos re 
xa man ncatzun ta, man ncacaxan ta y man ncain ta je. b 21 Ri vinak re 
man xquiya ta can ri banoy-camic, ri hechicerías (banaquil), ri alak y ri 
achia y ri ixoki can xquicanuj-qui je chi xquian pecado.

Ri ángel ri rucuan ri chiti libro

10  1 Y xintzat jun chic ángel ri co altíra ruchuka nika-pa chicaj. 
Co-pa chupan jun mukul, y co jun xocoka (arco iris) pa 

rujaluon. Xintzat je chi ri rupalaj can inchel ri kij. Y ri rakan inchel 
ruxak-kak. 2 Y pa ruka rucuan jun chiti libro jakal. Xuya ri rakan 
derecha paro ri mar, y ri izquierda xuya paro ri ulief. 3 Ri ángel re, 
altíra cof xcho, y ri rukul ri xuon, can inchel rukul jun león (coj). Y 
antok xcho, ico i-siete (ivuku) inchel ráya ri xacho-pa je. 4 Y antok 
xacho ri i-siete (ivuku) inchel ráya, ja xinvajo ta xintzibaj ri xquiej. 
Pero co jun ri xcho-pa chicaj y xuej-pa chuva: Joc aviquin atre 
cacujie-ka ri tzij ri xquiej ri i-siete (ivuku) inchel ráya, y man tatzibaj.

5 Y ri ángel ri xintzat chi ruyon jun rakan paro ri mar y ri jun chic 
paro ri ulief, xupilisaj ri ruka chicaj, 6 y xuej: Inre nian jurar pa rube 
ri co richin nojiel tiempo, ri xbano ri rocaj y ri ico choch, ri xbano ri 
ulief y ri ico choch, ri xbano ri mar y ri ico chupan, can pa rube jaja 

nian jurar; chi man chic xtakax ta más tiempo. 7 Ruma antok ri séptimo 
(chi vuku) ángel xtuxupuj ri ru-trompeta, ja xcabanataj ri co pan aval 
riquin ri Dios, inchel xuej chica ri rusamajiel ri profetas ri xacujie ojier 
can tiempo. c

8 Y ri xcho-pa chicaj chuva, xcho chic pa chuva jun bay y xuej: Cain 
y tatzama ri chiti libro jakal pa ruka ri ángel ri ruyon jun rakan paro 
ri mar, y ri jun chic paro ri ulief, xcha.

9 Can xia-apa riquin ri ángel, y xincutuj ri chiti libro cha. Y ri ángel 
xuej chuva: Tatzama y tatija. Y xtana pan achi que-que inchel cab. 
Pero chapan can cay xtuon.

10 Y xintzom-apa ri chiti libro pa ruka ri ángel, y xintej-ka. Y pa 
nuchi xinna que-que inchel ri cab, pero chinupan can cay xuon-ka. d 
11 Y ri ángel xuej chuva: Can nicatzin chi naej chic jun bay ri nuej ri 
Dios chiquij quiy tanamet, naciones, reyes, y chiquij vinak ri man junan 
ta quichabal.

Ri caye achia ri xcaen ri xtuej ri Dios chica

11  1 Xyox jun aj chuva, ri inchel jun chie richin atabal. e Y xex je 
chuva: Capalaj y tavataj rupan ru-templo ri Dios, tavataj ri altar, 

y cavijilaj i-jane (i-jaro) ncayon rukij ri Dios chire. 2 Pero ri roch jay 
richin ri ru-templo ri Dios, man tavataj, ruma xa jachuon chic pa quika 
ri vinak ri man israelitas ta; f y cuarenta y dos ic xtiquixak ri tanamet 
santa. 3 Y inre xcantak-el caye nusamajiel chi xtiquitzijuoj ri nuchabal, 
y xtiquian mil doscientos sesenta kij, y xtiquicusaj tziak richin bis, xcha 
chuva.

4 Y ja ri caye samajiel re i-inchel ri caye mata olivos y ri caye 
candeleros ri ico-apa choch ri Dios, ri Rajaf ri roch-ulief. g 5 Y xa co jun 
nrajo nuon itziel chica, xa xtiel-pa kak pa quichi ijeje, chi ncaquiquis 
ri quiyoval chiquij. Y xa jun co nrajo nuon chica, can xtiquis riquin ri 
kak re. 6 Ri caye samajiel re yon poder chica, chi niquitzapij ri chicaj, 
chi quire man nika ta job chupan ri tiempo antok ijeje xtiquitzijuoj 
ri xuej ri Dios chica. h Y yon je poder chica chi niquian cha ri ya 
chi ntuoc quic i y chi niquiya je chica-na sufrimiento pa quive ri ico 
choch-ulief xa jane na (jaro na) mul nicajo niquiya. 7 Y antok ri caye 
re quiquisuon chic rutzijoxic ri ruchabal ri Dios, ri bestia ri ntiel-pa 
chupan ri jul ri man niquis ta rakan ri can kakun rupan, j xtuon ayoval 
quiquin, can xcaruchec y xcaruquimisaj. k 8 Y ri qui-cuerpo xcacujie 
can chire pa nem bay richin ri nem tanamet; pache xquimisas-ve ri 

Kajaf Jesucristo choch ri cruz, ri tanamet re niex je Sodoma l y Egipto 
cha, ruma ri itziel tak kax ri niquian ri vinak ri ico chire. 9 Y oxe kij 
riquin nicaj xcacujie ri qui-cuerpo chiquivach ri vinak ri man junan 
ta quitanamit, man junan ta qui-raza, man junan ta quichabal y man 
junan ta qui-nación. Y ijeje man xtiquiya ta permiso chi ncamuk ri qui-
cuerpo. 10 Y ri vinak re can altíra xcaquicuot ruma xaquimisas ri caye 
profetas. Y ruma altíra ncaquicuot, can xcaquicax regalos chiquivach, 
ruma altíra xquian sufrir pa quika ri xatzijuon ri ruchabal ri Dios. 11 Y 
antok kaxnak chic ri oxe kij riquin nicaj, ri espíritu richin caslien ri 
patanak riquin ri Dios xuoc chic quiquin. Rumare ijeje xapiie chic jun 
bay. m Y ri vinak ri xatzato quichin, can altíra xquixiij-qui. 12 Y ri caye 
rusamajiel ri Dios xcaxaj chi co jun ri nicho-pa cof chicaj y nuej chica: 
Quixjotie-pa vave chicaj, xcha. Y ijeje xajotie-el chicaj chupan jun 
mukul. n Y ri vinak ri itziel xatzato quichin, can xaquitzat-el antok xaa. 
13 Chupan ri misma huora re xuon jun nem cubrakan, o y ri décima parte 
ri tanamet xvuluvu; y ruma ri cubrakan, xacon siete (vuku) mil vinak. 
Y ri nicaj chic altíra xquixiij-qui, y xquiya rukij ri Dios ri co chicaj.

14 Ri rucan sufrimiento ya xakax. Y can ja patanak chanin ri ruox 
sufrimiento.

Antok ri séptimo (chi vuku) ángel xuxupuj ri ru-trompeta
15 Y ri séptimo (chi vuku) ángel xuxupuj ri ru-trompeta. Y ico ri cof 

xacho chicaj, y niquiej: Ri gobiernos ri ico choch nojiel ri ulief, vacame 
can i-richin chic ri Kajaf Dios y i-richin chic je ri Cristo. Y jaja ri xtibano 
reinar richin nojiel tiempo. p 16 Y ri veinticuatro chitak mámix ri i-tzuyul 
choch ri Dios chupan ri qui-tronos, xaxuquie-ka choch y xquikasaj-ka ri 
quijaluon ca pan ulief chi niquiya rukij. 17 Y niquiej: Ajaf Dios, tiox ba 
nakaya chava. Atre ri co nojiel poder pan aka, can atco antok maja 
co ri roch-ulief, atco vacame, y xcacujie je chupan ri tiempo ri más 
chakavach-apa. Tiox ba nakaya chava, ruma vacame can nacut chi atre 
nem a-poder, y atre ri ncabano reinar. 18 Ri naciones ri ico choch-ulief 
xpa quiyoval chavij, pero xa ja xalka ri kij chi atre xyacataj avayoval. Y 
ja je xalka ri kij chi ncaan juzgar ri quiminaki. Pero chica ri asamajiel 
ri profetas, chica ri quiniman ri achabal y chica ri ncayon akij, chi 
chutek chi nimak, can xtaya jun utzulaj rucaxiel chica, q y ja je xalka 
ri kij chi atre ncaquis ri vinak ri ncaquiso paro ri roch-ulief, xacha.

19 Y ja xjakataj ri ru-templo ri Dios ri co chicaj. Y can xkalajin-pa ri 
caja richin ri ru-pacto ri Dios. Y xuon yocopa, xpa altíra chabal, xuon 
ráya, xuon jun nem cubrakan, r y xpa jun tremenda sakbach. s

Ri ixok y ri dragón

12  1 Y xkalajin-pa chicaj jun señal nem; jun ixok can inchel kij 
ri rutziak, can nichichan, pal paro ri ic. Co jun corona pa 

rujaluon, y ri corona re rucuan doce (cabalajuj) estrellas (chumil). 2 Y 
ri ixok re kalaj chi ya nicujie ruxulu. Rumare can altíra nisiquin. Can 
altíra ruquiy nuna. t 3 Y co chic jun señal xkalajin-pa chicaj; jun nem 
dragón quiak rij, co siete (vuku) rujaluon, diez (lajuj) ruca u y quicuan 
jujun corona ri rujaluon. 4 Y ri dragón re, xa riquin ri rujay xujoc-pa ri 
oxe parte ri estrellas (chumil) ri ico chicaj, y xarucak-pa paro ri roch-
ulief. v Y xbacujie-apa choch ri ixok ri ya nicujie ruxulu. Ruchajin-apa 
chi antok xtalax ri xulu, ja nucux. 5 Ri ixok re can xcujie-ve jun ral-ala. 
Y ri ala re nirubana gobernar quinojiel naciones riquin poder y man 
jun xtujoyovaj quivach. w Ri ral ri ixok xucuax-el choch ri Dios ri tzuyul 
pa ru-trono. 6 Y ri ixok ri xcujie ruxulu, xnumaj-el y xa pa desierto, 
ruma jare ri lugar ri banun preparar ruma ri Dios chi nucol. Y chire 
nilix-ve ri ixok mil doscientos sesenta kij.

7 Y después xbanataj jun nem ayoval chicaj. Ri arcángel Miguel x y 
ri ru-ángeles, xquian ayoval riquin ri dragón y ri itziel tak ángeles 
ri i-richilan. 8 Pero ri dragón y ri itziel tak ángeles ri i-richilan man 
xachacuon ta, y man xyox ta chic lugar chica chi xacujie chicaj. 9 Y 
xcak-pa ri dragón y junan quiquin ri itziel tak ángeles ri i-richilan, ca 
choch-ulief. Quire xan cha ri dragón, ri niex diablo y Satanás cha. 
Jaja ri xuoc jun cumatz ojier can, z y jaja ri nibano maña chica quinojiel 
vinak ri ico choch-ulief.

10 Y jare antok xinvaxaj ca chicaj chi co jun ri nicho-pa cof, y nuej: 
Ja kij richin ri salvación (colotajic), ri poder y ri ru-reino ri Ka-Dios. Y 
quire je ya xalka ri kij chi quinojiel tiquibana ri nuej ri Cristo. Ruma 
ri jun ri nibano acusar quichin ri hermanos choch ri Dios a chi pakij chi 
chaka, ya xcak-el. 11 Y ri hermanos re xachacuon chirij ri diablo, ruma 
ri Alaj Oveja ri xcon y xiel ruquiquiel. Y ruma je man xaquix ta xquiej 
chi quiniman ri ruchabal y man xquixiij ta qui antok niex chica chi 
ncaquimisas. 12 Ixre ri ixco chicaj, tiquicuot ri ivánima. Pero ixre ri 
ixco choch-ulief y ri ixco chupan ri mar, can juye ivach. Ruma ri diablo 
xka-ka iviquin, y yacatajnak royoval ruma ratan chi juba chic tiempo ri 
yon cha.

13 Ri dragón xcak-pa, y antok xuna chi choch yan chic ri ulief co-ve, 
ja xutzaklaiej ri ixok ri xcujie ral-ala. 14 Y ri ixok re xyox caye nimak 

ruxic ri inchel ruxic ri águila, chi nitiquir nibaka chupan ri desierto, 
ri lugar ri banun preparar ruma ri Dios chi nilix oxe juna riquin 
nicaj. b Chupan ri lugar re man xtilitaj ta ruma ri dragón. 15 Y ri dragón 
re xralasaj-pa ya pa ruchi inchel jun río y xuquiraj chirij ri ixok, chi 
quire ri ya xucuaj ta ri ixok. 16 Pero ri roch-ulief xuto ri ixok ruma ri 
ulief xjakataj y xubak chanin ri río ri xuquiraj ri dragón. 17 Y ruma ri 
dragón man xtiquir ta chirij ri ixok, altíra royoval xyacataj. Rumare xa 
y xbarubana ayoval quiquin ri ral y ri riy ri ixok. Quinojiel ri vinak 
re niquinimaj ri mandamientos ri xaruej ri Dios, y co je pa cánima ri 
ketzij ri i-ruen can ri Jesucristo.

Ri caye bestias

13  1 Y inre xipiie pa sanaye chuchi ri mar, y xintzat chi chupan 
ri mar xbaiel-pa jun bestia ri co siete (vuku) rujaluon y diez 

(lajuj) ruca. Y pa quive ri ruca co jujun corona. Y pa quive ri rujaluon 
i-tziban biaj ri niquiej chi jaja ri Dios. c 2 Ri bestia ri xintzat inchel 
jun balom (tigre), ri rakan inchel rakan ri oso, ri ruchi inchel ruchi 
jun león (coj). d Y ri dragón xuya ru-poder y xuya ri ru-trono cha y 
xuya je nem autoridad cha. 3 Y xintzat chi jun chiquivach ri rujaluon ri 
bestia re, ri caja tiyox ri trono cha, socotajnak y can richin chi nicon. 
Pero ri socotajic xa xcachoj y rumare ri vinak ri ico choch-ulief, can 
xachapataj y xaa chirij. 4 Y ri vinak re can xquiya je rukij ri dragón, 
ruma jaja ri xyon poder pa ruka ri bestia. Ri vinak antok niquiya rukij 
ri bestia, niquiej: ¿Co came jun ri junan riquin ri bestia va? ¿Y co came 
jun ri xtichaco richin? ncacha.

5 Ri bestia re xyox lugar cha chi nuya-ka rukij jaja mismo riquin 
ri ruchabal, y chi itziel nicho chirij ri Dios, y xyox autoridad cha chi 
nuon gobernar chupan cuarenta y dos ic. 6 Y quire xuon ri bestia re. 
Itziel xcho chirij ri Dios; e itziel xcho chirij ri rube, altíra itziel tak tzij 
xaruej chirij ri rachuoch ri Dios y chiquij je ri ico chicaj. 7 Y xyox je 
permiso cha, chi nuon ayoval quiquin ri quiniman ri ruchabal ri Dios y 
chi ncaruchec. f Xyox je autoridad cha pa quive quinojiel vinak ri man 
junan ta qui-raza, ri man junan ta quitanamit, man junan ta quichabal y 
man junan ta qui-nación. 8 Can quinojiel ri ico choch-ulief xquiya rukij 
ri bestia re. Y ri xabano quire, ja ri man tziban ta quibe chupan ri 
libro richin ri caslien, g ri ru-libro ri Alaj Oveja, ri xquimisas ruma quire 
ranun-pa pensar ri Dios paro antok ca maja co ri roch-ulief.

9 Ri co ruxiquin, can tiraxaj ri niex: 10 Ri nibano cha jun chic chi 
nia priexa, quire je xtian cha jaja. Y ri niquimisan cha espada, can cha 

espada je xtiquimisas. h Mare ri quiniman ri ruchabal ri Dios ticujie 
qui-paciencia, y can tiquicukuba quicux riquin ri Dios.

11 Después xintzat chi co jun chic bestia ri xbaiel-pa pan ulief. Y jaja 
co caye ruca inchel richin jun alaj oveja. Pero nicho inchel ri dragón. 
12 Y ri rucan bestia re, riquin ri ru-poder ri naay bestia ncaruon ri 
rusamaj. Can nuon chica ri vinak ri ico choch-ulief chi niquiya rukij ri 
naay bestia, ri xcachoj riquin ri socotajic, ri can richin chi nicon. 13 Ri 
rucan bestia, nimak tak milagros ri ncaruon. Can nuon chi nika-pa 
kak chicaj chi nika-pa choch ri roch-ulief chiquivach ri vinak. 14 Y ruma 
yon permiso cha ri rucan bestia chi ncaruon milagros choch ri naay 
bestia, ri vinak ri ico choch-ulief can xan maña chica. Y xuej chica ri 
vinak chi tiquibana jun ru-imagen la naay bestia ri man xcon ta ruma 
ri socotajic ri xan cha ruma espada. 15 Y ri rucan bestia, xyox poder 
pa ruka chi tuya rucaslien ri ru-imagen ri naay bestia, chi quire ri 
imagen re ticho y tuej chi caquimisas quinojiel ri man niquiya ta 
rukij. 16 Xuon je chi tiyox jun marca chica quinojiel ri vinak chiquika 
derecha o chiquivach. Chi chutek y chi nimak, chi bayoma y chi 
i-puobra, chi esclavos y chi libres. 17 Y man jun chiquivach ri vinak 
nitiquir nilako o nicayin ta, xa manak ri marca o ri rube ri naay bestia 
chuka o chiroch tziban cha letras o banun cha números. 18 Y ri ru-
número ri naay bestia ja ri seiscientos sesenta y seis; y ri número re, 
número richin vinak. Can quiy noj nrajo chi ninaax ri chica nuej ri 
número re. Rumare ri vinak ri co runoj, can tubana pensar otz ri chica 
nuej ri ru-número ri naay bestia.

Ri quibix ri 144 mil

14  1 Y después xintzat ri Alaj Oveja pal paro ri juyu Sion, y ico 
ciento cuarenta y cuatro mil vinak riquin. Y quinojiel co rube 

jaja y co je rube ri Rutata chiquivach. i 2 Y xinvaxaj jun chabal ri 
patanak chicaj, can inchel nivajaj quiy ya, y inchel nikajan jun nem 
ráya, y can inchel antok iquiy niquikojomaj arpas. 3 Y niquibixaj jun 
cacac bix choch ri ru-trono ri Dios y chiquivach ri icaje ri co quiy 
quinakavach chiquij y chiquivach, y chiquivach ri chitak mámix. Ri bix 
ri niquibixaj, man jun chic nitiquir nataman, xa joc ri i-ciento cuarenta 
y cuatro mil ri xacolotaj-el chiquicajol ri ico choch-ulief. 4 Ijeje ri man 
xaka ta chupan ri pecado quiquin ixoki. Ijeje i-banak chirij ri Alaj 
Oveja xa chica-na lugar ri nia-ve. Jare ri naay ri xacuol-pa chiquicajol ri 
vinak, y ijeje i-richin ri Dios y i-richin ri Alaj Oveja. 5 Y man jun tzakon-
tzij xlitaj chi alanak ta pa quichi, j xa can i-sak ico choch ri ru-trono ri 
Dios.

Ri niquitzijuoj ri iyoxe ángeles
6 Y xintzat jun chic ángel ri banak pa nicaj ri rocaj, y jaja rucuan ri 

evangelio, ri chabal ri can richin nojiel tiempo co, chi nuya rutzijoxic 
chica quinojiel ri naciones ri ico choch-ulief, chica ri man junan ta 
qui-raza, ri man junan ta quichabal, y ri man junan ta quitanamit. 7 Y 
ri ángel cof nuej: Tixiij-ivi choch ri Dios, y tiya rukij, ruma ri kij chi 
nuon juzgar ya xalka. Tiya rukij ri Dios ri banayuon ri rocaj y ri roch-
ulief, ri mar y ri nacimientos richin ya.

8 Y jun rucan ángel xcho je y xuej: Ya xtzak, ya xtzak ri Babilonia; k 
ri nem tanamet ri xbano chica quinojiel naciones ri ico choch-ulief chi 
xakabar pa ruka; can xuon chica chi xquian pecado riquin, ri inchel 
niquian ri achia y ri ixoki ri niquicanuj-qui chi niquian pecado.

9 Y jun ruox ángel xcho je y cof xuej: Xa co jun niyon rukij ri naay 
bestia y nuya rukij ri ru-imagen, y nuon recibir ri ru-marca chiroch o 
chuka; 10 ri xtibano quire, can xtika ri rayoval ri Dios paro, ruma ri 
Dios man xtujoyovaj ta roch. l Can xtuon sufrir chupan ri kak y azufre, m 
chiquivach ri santos ángeles y choch ri Alaj Oveja. 11 Y ri rusibil ri kak 
ri richin sufrimiento, jatol chicaj richin nojiel tiempo. Man jun bay 
xcauxlan ta juba, ni pakij ni chaka n ri ncayon rukij ri naay bestia, 
y ri niquiya rukij ri ru-imagen, y ri niquiya quitzij chi xtiyox ri rube 
chiquivach o chiquika.

12 Ri i-ralcual chic ri Dios nicaxaj y niquian ri ncaruej ri ru-
mandamientos ri Dios y siempre quicukuban quicux riquin ri Jesús, can 
ticujie qui-paciencia chupan ri sufrimiento.

13 Y xinvaxaj chi co jun ri nicho-pa chuva chicaj, y nuej: Tatzibaj 
ri xtinej chava: Vacame, can jaal caquicuot ri xcacon y xa quiniman-
el ri Ajaf, xcha. Y xinvaxaj je chi ri Espíritu Santo xuej: Quire. Ruma 
can xcauxlan riquin ri quisamaj, y xtiyox rajal chica ri nojiel samaj ri 
xquian.

Ri castigo ri xtipa paro ri roch-ulief
14 Y antok xitzun chic apa, xintzat jun mukul sak. Y paro ri mukul re 

tzuyul jun ri can inchel ri Jun ri Xtak-pa chicaj chi xalax chikacajol. o 
Jaja co jun corona ri banun cha oro pa rujaluon, y pa ruka rucuan jun 
juos ri simaj rutzan y altíra roray. 15 Y chupan ri templo xbaiel chic pa 
jun ángel, y cof nicho cha ri tzuyul paro ri mukul, y nuej cha: Tacusaj 
ri ajuos y tajuku-el la ticon, ruma ja xalka ri huora y kan chic ri ticon ri 
co choch-ulief. p

16 Y ri tzuyul paro ri mukul quire xuon, xucusaj ri rujuos choch-ulief 
y xujuk-el ri ticon.

17 Y xbaiel chic pa jun ángel chupan ri templo ri co chicaj, rucuan je 
jun juos ri simaj rutzan y altíra roray. 18 Y riquin ri altar xbaiel-pa je 
jun chic ángel ri yon autoridad cha paro ri kak. Y cof xcho-apa cha ri 
ángel ri cuayuon ri juos ri simaj rutzan y altíra roray y xuej: Tacusaj 
la ajuos chi ncakupij ri tzakaj uva. Ruma ri uva ri ico choch-ulief ichak 
chic.

19 Y ri ángel ri cuayuon ri juos ri altíra roray, quire xuon. Xucusaj chi 
xarukupij ri tzakaj uva. Después xaruya chupan jun nem lugar inchel 
pila chi ncayitz. Y ri yitzuoj re nucut chakavach ri nem castigo ri 
xtuya ri Dios. 20 Ri uva can chuchi ri tanamet xayitz-ve. q Y antok xyitz 
ri uva chupan ri lugar inchel pila, xa quic yan chic xbaiel-pa. Y altíra 
quiy ri quic, ruma can trescientos kilómetros xunojsaj. Y xjotie hasta ca 
pache niyox-ve ri freno pa quichi ri quiej.

Ri ángeles ri xcayon ri siete (vuku) ruquisbal 
tak sufrimientos paro ri roch-ulief

15  1 Xintzat chic jun nem señal chicaj, y can xichapataj. Xantzat 
i-siete (ivuku) ángeles; ri i-siete (ivuku) ángeles re jachuon ri 

siete (vuku) ruquisbal tak sufrimientos chica. Y riquin ri siete (vuku) 
sufrimientos re, niquis-ve ri rayoval ri Dios.

2 Y inre xintzat je chi co inchel jun mar ri inchel vidrio, y can 
xaluon riquin kak. Y quinojiel ri man xaka ta pa ruka ri bestia y ri ru-
imagen, y man xcajo ta je ri ru-marca o ri ru-número ri rube ri bestia, 
i-pal paro ri inchel mar re, y quicuan arpas ri yon chica ruma ri Dios. 
3 Y niquibixaj ca ri rubix ri Moisés ri ru-siervo ri Dios r y ri rubix ri 
Alaj Oveja. Y quire niquibixaj: Ajaf Dios, atre can ja ri nimak tak kax 
ri ncaan, ri man jun bay i-katzatuon, y co nojiel poder pan aka. Can 
ketzij y choj ri abiey, y atre ri Qui-Rey quinojiel ri quiniman ri achabal. 
4 ¿Chica ca jun ri man xtuxiij ta ri chavach Ajaf? s ¿Chica ca jun ri man 
xtiyon ta akij? Ruma joc atre at Santo. Y rumare quinojiel naciones ri 
ico ri choch-ulief xcapa chi xtiquiya akij, t ruma xkalajin chi atre can 
pa ruchojmil naan juzgar.

5 Y antok nutzatuon chic nojiel re, xintzat chi xjakataj ri templo ri 
co chicaj, pache co-ve ri caja richin ri ru-pacto ri Dios. u 6 Y chupan 
ri templo re xabaiel-pa ri i-siete (ivuku) ángeles ri jachuon jujun 
sufrimientos pa quika. Y ri quitziak ri quicusan, banun cha lino ri 
altíra sak y nichichan je. Y choch quicux nakax jun cinturón ri banun 

cha oro. 7 Y jun chiquivach ri icaje ri co quiy quinakavach chiquij 
y chiquivach, xuya jujun copa pa quika ri i-siete (ivuku) ángeles; ri 
copas re i-banun cha oro, y i-nojnak riquin ri rayoval ri Dios, ri Dios 
ri cas richin nojiel tiempo. 8 Ri templo chicaj xnuoj riquin seb, v ruma 
ri namalaj rukij y ru-poder ri Dios. Y man jun nitiquir ntuoc-oc chire, 
hasta ca caquis-na ri sufrimientos ri niquiya ri i-siete (ivuku) ángeles.

Ri copas ri nojnak ri rayoval ri Dios chupan

16  1 Y cajare xinvaxaj chi co jun ri cof nicho-pa ri pa templo y 
xuej chica ri i-siete (ivuku) ángeles: Quixin y tikija paro ri 

roch-ulief ri siete (vuku) copas ri nojnak ri rayoval ri Dios chupan.
2 Y ri naay ángel xa y xbarukija paro ri roch-ulief ri co chupan ri 

copa. Ri naay sufrimiento xuon chica ri vinak chi xaiel-pa itziel tak sal-
chac chiquij. w Quire xbanataj chica ri quicuan ri ru-marca ri bestia y ri 
niquiya rukij ri ru-imagen.

3 Quire je ri rucan ángel rucuan ri copa y xbarukija ri co chupan 
paro ri mar. Y ri mar xchuver inchel ruquiquiel jun quiminak, y nojiel ri 
co quicaslien ri ico chupan, xacon.

4 Y ri ruox ángel xbarukija ri co chupan ri copa pa quive ri ríos y 
pa quive ri nacimientos richin ya. Y xauoc quic. x 5 Y inre xinvaxaj chi 
ri ángel ri yon autoridad pa ruka pa quive ri ya, xcho y xuej: Ajaf 
Dios, atre ri atco antok maja co ri roch-ulief y atco vacame; atre ri at 
Santo y pa ruchojmil naan juzgar nojiel. 6 Ruma naya rucaxiel chica ri 
xaquimisan quichin ri quiniman ri achabal y ri profetas ri xatzijuon ri 
atzij. Y can otz naan chica chi tiquikumu quic ruma ri xquian, xcha ri 
ángel.

7 Y xinvaxaj je chi co chic jun nicho-pa choch ri altar, y nuej: Can 
ketzij chi atre Ajaf Dios ri co nojiel poder pan aka, can nikalajin ca chi 
can ketzij y can choj naan juzgar.

8 Ri chi caje ángel xbarukija ri co chupan ri copa paro ri kij. Y ri 
kij xyox poder cha chi ncaruparuoj ri vinak riquin ri rukakal. 9 Y can 
quire xbanataj, ri kij xaruparuoj ri vinak riquin ri rukakal, pero ri 
vinak man xtzalaj ta pa cánima riquin ri Dios y man xquiya ta rukij. 
Pa rucaxiel re, xa itziel xacho chirij ri Dios, ri co poder pa ruka chi 
nuya ri sufrimientos re pa quive.

10 Ri chi vuuo ángel xbarukija ri co chupan ri copa paro ru-trono 
ri bestia; y paro ri ru-reino xka jun nem kakun, y y ruma ri ruquiy ri 
niquina ri vinak ri ico chire, can niquicach cak. 11 Pero ri vinak re, xa 
itziel xacho chirij ri Dios ri co chicaj. Quire niquian ruma ri ruquiy, y 

ruma je ri itziel tak sal-chac ri co chiquij. Y ijeje man xquiya ta can ri 
itziel tak kax ri ncaquian y man xtzalaj ta pa cánima riquin ri Dios.

12 Ri chi vaki ángel xbarukija ri co chupan ri copa paro ri nem río 
Eufrates. Y ri río re xchakej-ka chi co chel ncakax ri reyes ri i-patanak 
oriente. z

13 Y inre xintzat chi pa ruchi ri dragón, y pa ruchi ri bestia, y pa 
ruchi ri falso profeta, ncaiel-pa iyoxe itziel tak espíritus ri inchel ranas. 
14 Ri iyoxe itziel tak espíritus re, can ncaquian milagros chi ncaquian 
maña chica ri vinak. Ijeje ncaa quiquin quinojiel ri reyes ri ico choch-
ulief richin ncaquimol. Ncaquimol-apa richin ri kij antok xtiquian 
ri guerra riquin ri Dios ri co nojiel poder pa ruka. 15 Ri Jesucristo 
nuej: Can tibana cuenta-ivi. Inre antok xquipa chic, man xtinej ta 
jampe xquinalka, can inchel nuon jun alakuon. a Can jaal tiquicuot 
ri in-royoien y rucusan ri rutziak chi quire man xtichanie ta, y man 
xtitzatataj ta ri ruquixbilal. 16 Y ri ranas re xaquimol quinojiel ri reyes 
chupan ri jun lugar ri niex Armagedón cha pa chabal hebreo.

17 Y ri séptimo (chi vuku) ángel xuchoxij chupan ri cakiek ri co 
chupan ri copa, y xinvaxaj chi co Jun nicho-pa chupan ri templo ri co 
chicaj, pache co-ve ri ru-trono ri Dios. Y cof xuej-pa: Ja xcachoj nojiel.

18 Y can joc xuej quire, xapa yocopa, chabal, ráya, y xuon jun 
nem cubrakan b ri man jun bay quire rubanun ri jane (jaro) tiempo 
ico ri vinak choch-ulief. 19 Y ri nem tanamet oxe partes xuon cha. Y ri 
nimak tanamet ri ico chupan ri naciones, can xavuluvu. Ri Dios can 
xunataj ri i-rubanun-pa ri nem tanamet Babilonia, y ja xuya rucaxiel 
chica ri vinak aj-chire ruma ri itziel tak kax ri quibanun. Ri Dios 
can xuon chica chi tiquikumu y tiquina ri rayoval jaja. c 20 Y ruma ri 
nem cubrakan ri xuon, nojiel isla xaa chuxie ri mar. Y ri juyu man 
xatzatataj ta chic. d 21 Y chicaj xaka-pa pa quive ri vinak nimak tak 
sakbach, ri co lak jujun quintal calal; e rumare ri vinak altíra itziel 
xacho chirij ri Dios. Ri sufrimiento ri xuya ri Dios pa quive ri vinak 
re, can altíra nem.

Antok xtian castigar ri nem ramera

17  1 Y jun chiquivach ri i-siete (ivuku) ángeles ri quicuan jujun 
copa, xalcho chuva y xuej: Catam-pa viquin y xtincut 

chavach ri chica castigo ri xtika paro ri nem ramera, ri tzuyul pa 
quive quiy ya. f 2 Can riquin ri ixok re quibanun pecado ri reyes ri ico 
choch-ulief. Y ruma je ri ixok re ri vinak ri ico choch-ulief xakabar 

chupan ri pecado, ri inchel niquian ri achia y ri ixoki ri niquicanuj-
qui chi niquian pecado. g

3 Y chupan ri jun inchel achic ri xinan ruma ri ru-poder ri Espíritu 
Santo, xinna chi ri ángel xirucuaj ca pa jun desierto. Y chire xintzat ri 
ixok, tzuyul chirij jun bestia quiak rij ri co siete (vuku) rujaluon y diez 
(lajuj) ruca. Ri quiak rij bestia re ruyuon biaj co chirij, ri niquiej chi 
jaja ri Dios. h 4 Y ri ixok re rucusan tziak quiak y morado. I-rucusan nicaj 
chic kax ri i-banun cha oro, cha jaal tak abaj y cha perlas chi ruvakuon-
ri jaal. Y pa ruka rucuan jun copa ri banun cha oro. i Y ri copa re 
can nojnak-el rupan riquin ri itziel tak kax ri i-rubanun choch ri Dios, 
y riquin je nojiel ri pecado ri i-rubanun quiquin achia. 5 Y ri ixok re 
chiroch tziban jun biaj. Y ri biaj re man can ta kalaj ri chica nrajo 
nuej ri tzij, pero quire ri nuej: RI NEM TANAMET BABILONIA, QUITIE 
RI RAMERAS Y QUITIE JE RI VINAK RI NCABANO ITZIEL TAK KAX 
CHOCH RI DIOS. 6 Antok inre xintzat ri ixok re, can xichapataj, ruma 
kabariel rubanun riquin ri quiquiquiel ri i-ralcual chic ri Dios y riquin 
quiquiquiel ri xquian-el sufrir ruma xquinimaj ri Jesús.

7 Y ri ángel ri cuayuon vichin, xuej chuva: ¿Karruma ncachapataj? 
Inre xtinej chava ri chica nuej ri tzij ri ixok ri tzuyul chirij ri bestia, 
y xtinej je chava ri chica nuej ri tzij ri bestia ri siete (vuku) rujaluon 
y diez (lajuj) ruca. 8 Ri bestia ri xatzat, xa xcujie ojier can y vacame 
manak chic. Pero xa xtiel chic pa chupan ri jul ri man niquis ta rakan ri 
can kakun rupan, j y xtia pa kak. Y ri vinak ri ico choch-ulief, ri man 
tziban ta quibe chupan ri libro richin ri caslien k desde antok xtzucutaj-
pa ri roch-ulief, can xcachapataj ruma ri xtiquitzat, chi ri bestia ri 
xcujie ojier can y xa manak chic tzatuon, can xtalka chic jun bay.

9 Va, quiy noj nrajo chi nian entender, ruma ri siete (vuku) rujaluon 
ri bestia xa i-siete (ivuku) juyu ri pache tzuyul-ve ri ixok re. 10 Ri siete 
(vuku) rujaluon ri bestia, xa i-siete (ivuku) reyes. Ivuuo chiquivach 
ri reyes re ya xatzak, jun ja nuon gobernar vacame y ri jun chic maja 
tuon gobernar. Pero antok xtuon gobernar, xa man xtilayuj ta ri ru-
gobierno. 11 Ri bestia ri xcujie ojier can y vacame manak chic tzatuon, 
jare ri xtuoc can ri octavo rey. Jaja jun chiquicajol ri siete (vuku) reyes 
y xtia pa kak.

12 Y ri diez (lajuj) uca ri xatzat ri rucuan ri bestia, xa i-diez (lajuj) 
reyes je ri maja tiquian gobernar. l Ri diez (lajuj) reyes re xtiyox 
autoridad pa quika junan riquin ri bestia chi niquian gobernar. Pero 
ijeje xa jun oc huora ri xtiquian gobernar. 13 Ijeje junan xtiquian pensar; 
rumare xtiquiya ri qui-gobierno y ri qui-poder pa ruka ri bestia. 14 Y 

ri reyes re can xtiquian ayoval riquin ri Alaj Oveja y jaja xtichacuon 
chiquij. Ruma jaja Rey pa quive quinojiel reyes y Ajaf pa quive quinojiel 
ajaf. Ri ico riquin ri Ajaf Jesucristo, can i-rayuon y i-ruchon ri Dios, y 
quiyon cánima riquin.

15 Y ri ángel xuej je chuva: Ri ya ri xatzat pache tzuyul-ve ri 
ramera, xa iquiy naciones, iquiy tanamet, iquiy vinak, y man junan 
ta quichabal. 16 Y ri diez (lajuj) uca ri xatzat ri rucuan ri bestia, 
itziel xtiquitzat ri ixok re, rumare xcapalaj chirij y nojiel ri co riquin 
xtiquimaj cha; y xtiquichanaba can. Y xtiquitej nicaj ri ru-cuerpo y 
nicaj chic ri ru-cuerpo xa xtiquiparuoj. 17 Ri Dios xuya pa cánima ri diez 
(lajuj) reyes chi junan xquian pensar chi xquiya ri qui-gobierno cha ri 
bestia hasta ca nuon cumplir ri ruen-pa ri Dios. 18 Y ri ixok ri xatzat, ja 
ri nem tanamet ri co pa quive ri reyes ri ico choch-ulief.

Antok xtzak ri tanamet Babilonia

18  1 Después xintzat jun chic ángel ri co altíra poder pa ruka, 
nika-pa chicaj. Ri ángel re riquin ri rusakil, sak xuon cha ri 

roch-ulief. 2 Can cof nicho, y nuej: Ya xtzak, ya xtzak ri nem tanamet 
Babilonia. m Vacame xa acunak cachuoch itziel tak espíritus. Y chire je 
co-ve quisuoc i-tzil tak chicop ri co quixic, n y itziel ncatziet. 3 Ruma 
ja ri Babilonia ri xbano chica quinojiel naciones chi xakabar chupan 
ri pecado, ri inchel niquian ri achia y ri ixoki ri niquicanuj-qui 
chi niquian pecado. o Ja je ri Babilonia ri xbano chica ri reyes ri ico 
choch-ulief chi xaka chupan ri pecado re. Y ri aj-cayiniel ri choch-ulief 
xabayomer, ruma ri aj-Babilonia xquicuaj jun itziel caslien y rumare 
xquisach quiy miera, xcha ri ángel.

4 Y xinvaxaj chic chi co jun ri nicho-pa chicaj y nuej: Ixre ri ix 
nutanamit chic, quixiel-pa chupan ri tanamet Babilonia, p chi quire man 
xquixka ta je ixre chupan ri ru-pecados y man nika ta pan ive ixre ri 
castigo ri xtika pa quive ri vinak aj-chire. 5 Ruma ri qui-pecados ri vinak 
ri ico chupan ri tanamet re, can altíra quiy, rumare ca nibaka chicaj. q 
Y ri Dios can xtuya ri castigo pa quive, ruma ri qui-pecados xakax 
ruve. 6 Y ri jun ri nicho-pa chicaj xuej chica ri ncayon rucaxiel cha 
ri Babilonia: Tiya rucaxiel cha ri Babilonia, inchel xuon jaja, r quire 
je tibana cha jaja. Can doble rucaxiel tibana cha, que choch ri xuon 
jaja chica ri nicaj, chi quire can tubana sufrir más. 7 Tiya chupan quiy 
sufrimiento y tibana cha chi altíra tituok. Ruma jaja can xuna chi 
nem, y can rujachuon-ri chupan ri itziel caslien. Ruma jaja quire nuej 
pa ránima: Inre ri inchel reina ri in-tzuyul vave. Man in malcan ta, y 

man xtinkasaj ta bis y okiej, nicha. 8 Y ruma quire xuej, can chupan 
jun kij xcapa nojiel roch sufrimiento paro. s Xtipa camic, okiej y vijal. Y 
xtiparox je pa kak. Y quire xtibanataj, ruma ja ri Ajaf Dios ri co nojiel 
poder riquin ri xtibano castigar.

9 Y ri reyes ri ico choch-ulief altíra xticokiej ri tanamet Babilonia. 
Ruma ijeje xquian pecado riquin jaja, inchel ri pecado quiquin ixoki, 
y xaka je chupan ri itziel tak caslien ri pache xquisach qui-miera. 
Xticokiej y xtiquibisuoj ri tanamet Babilonia antok xtiquitzat ri seb 
jatol chicaj ruma ja nicat. 10 Y ruma niquixiij-qui choch ri castigo ri 
kajnak paro, ca naj xcapiie-pa y xtiquiej: ¡Juye roch ri nem tanamet 
Babilonia; jun tanamet ri co ruchuka chi xcujie pa quive quinojiel! 
¡Juye roch ruma xa chupan jun huora xquis ruma ri castigo ri xka-pa 
paro! t

11 Y ri aj-cayiniel ri ico choch-ulief altíra xticokiej y xtiquibisuoj ri 
tanamet re, ruma man jun chic xtilako ri quicay. 12 Y ri quicay, ja ri oro, 
ri plata, ri cobre, ri chich, ri abaj ri altíra i-jaal, ri mármol, y ri perlas; 
ri utzulaj tak tziak, inchel ri lino fino, ri seda, y ri tziak morado y quiak; 
ri kax ri i-banun cha jaal tak chie y ri jubul tak chie, kax ri i-banun 
cha bak, 13 canela, kayis jubul ruxla, incienso (puon), mirra y nicaj chic 
jubul tak akuon; ri vino, aceite, harina, trigo, ovejas, quiej y nicaj chic 
chicop, carruajes, y hasta vinak. 14 Ri vinak ri xacujie chupan ri nem 
tanamet, man xcaquitej ta chic quivach-chie ri jaal i-que ri altíra xaka 
chiquivach. Xaquis nojiel ri jaal tak kax ri ico quiquin, y xquis je ri 
quibayomal.

15 Y ri aj-cayiniel ri xabaka Babilonia altíra xabayomer ruma ri kax 
ri xaquicayij chire. Ri aj-cayiniel re niquixiij-qui choch ri castigo ri 
kajnak paro, ca chi-naj ncapiie-ve. Can altíra nicokiej y niquibisuoj. 
16 Y niquiej: ¡Juye roch ri nem tanamet Babilonia, ri xa inchel jun ixok 
ruvakuon-ri riquin tziak ri altíra jaal ri niex lino cha, y rucusan tziak 
quiak y morado, y i-rucusan je oro, perlas y nicaj abaj ri altíra i-jaal! 
17 Y xa chupan jun huora xquis nojiel ri bayomal ri co riquin.

Y ri achia ri i-cuayuon ri barcos, ri nicaj chic ri ncasamaj chupan, ri 
vinak ri i-banak chupan ri barcos, y quinojiel ri ncasamaj paro ri mar, 
ca chi-naj xapiie-ve-pa. 18 Ruma xquitzat ri seb ri jatol chicaj ruma ja 
nicat ri tanamet. Y cof xacho, y xquiej: ¿Co chic came jun tanamet 
junan riquin ri nem tanamet re? xacha. 19 Y ri vinak ri ncaa pa tak 
barcos y ri ncasamaj paro ri mar, xquiya ulief pa tak quijaluon; can 
altíra ncauok y ncabisuon, y ncasiquin niquiej: ¡Juye roch ri nem 
tanamet Babilonia! Can riquin rubayomal jaja xabayomer can quinojiel 
rajaf ri barcos. Y xa chi jun huora xquis nojiel, u xacha.

20 Y jare antok co jun ri xcho y xuej: Ixre ri ixco chicaj, ixre 
apóstoles, ixre profetas y ixre ri iniman ri ruchabal ri Dios, 
quixquicuot, ruma ri Dios can xutzat ri xikasaj pan icaslien pa ruka ri 
Babilonia, v rumare nuya rucaxiel cha.

21 Y jun ángel ri altíra ruchuka, xbaruma-pa jun nem abaj, ri inchel 
jun mama ca, y riquin nojiel ruchuka xuquiak ri abaj ca chupan 
ri mar, y xuej: Quire xtian cha ri nem tanamet Babilonia chi tiquis 
chire. w Ri tanamet re man xtitzatataj ta chic. x 22 Man jun bay chic 
xticaxax pa tak bay ri arpas, ri trompetas y ri flautas. Man jun chic 
xtikojoman quichin. y Ni man jun chic xtisamaj chire. Y man jun bulla 
richin ri molinos xticaxax. 23 Man jun chic luz xtitzatataj chi nuya 
sakil cha ri tanamet. Man jun chic culubic xticaxax. z Ruma ri xacayin 
chire can i-nimak xquina-qui ri choch-ulief. Y chire je xan-ve 
maña chica quinojiel naciones ri ico choch-ulief riquin ri hechicerías 
(banaquil).

24 Y chupan je ri tanamet Babilonia xin-ve quiquiquiel ri profetas, 
y ri quiquiquiel ri nicaj chic ri quiniman ri ruchabal ri Dios. Paro ri 
tanamet re xka-ve ri quicamic quinojiel ri i-quimisan-el choch-ulief. a

Can niyox rukij ri Dios chicaj

19  1 Y chirij nojiel re xinvaxaj quikul iquiy vinak ncavajaj chicaj, 
y cof niquiej: ¡Tiyox rukij ri Kajaf Dios! b Ruma jaja nkojrucol, 

richin jaja ri poder, y co je rukij. 2 Tiyox rukij ri Ka-Dios ruma 
nikalajin chi ketzij y choj nuon juzgar, ruma ya xuya rucaxiel cha ri 
nem ramera ruma ri i-rubanun; ruma ri ixok re xuon chica ri vinak ri 
ico choch-ulief chi xquian pecado ri inchel niquian ri achia y ri ixoki 
ri niquicanuj-qui chi niquian pecado. Jaja je ri xquimisan quichin ri ru-
siervos ri Dios, rumare ri Ka-Dios can xuya rucaxiel cha, c ncacha.

3 Y jun chic bay xinvaxaj ri ncavajaj chicaj, xquiej: ¡Tiyox rukij ri 
Dios! ruma ri Babilonia ja nicat, y ri rusibil jatol chicaj richin nojiel 
tiempo. d

4 Y ri veinticuatro chitak mámix ri ico chicaj y ri icaje ri co quiy 
quinakavach chiquij y chiquivach, ja xaxuquie-ka chi xquiya rukij ri 
Dios ri co pa ru-trono, y xquiej: ¡Amén y tiyox rukij ri Dios! xacha.

5 Y co jun ri xbacho-pa pache co-ve ri ru-trono ri Dios y quire 
ri nuej: Ixvonojiel ixre ri ru-siervos ri Dios, can tiya rukij. Ixre ri 
nquixniman cha ri Dios, chi chutek chi nimak, tiya rukij. e

6 Y xinvaxaj je inchel quikul quiy vinak ncavajaj chicaj, inchel 
nivajaj quiy ya f y inchel je nikajan ri ráya y niquiej: ¡Tiyox rukij ri 
Ajaf ri Ka-Dios, ri co nojiel poder pa ruka, ruma jaja ri nibano reinar! 
7 Kojquicuot y kojtzen, y kaya rukij ri Dios; ruma xalka ri kij chi 
nibanataj ri namalaj ruculubic ri Alaj Oveja. Y ri xtan ruchojmin chic 
ri chi niculie. 8 Can xyox permiso cha ri xtan chi xuvak-ri riquin tziak 
ri altíra sak y nichichan, tziak ri banun cha lino fino. Y ri tziak re, xa 
jare ri caslien choj ri quicuan ri quiniman ri ruchabal ri Dios.

Ri vaen ri xtian chupan ri ruculubic ri Alaj Oveja
9 Y ri ángel xuej chuva: Tatzibaj: Can jaal caquicuot ri xayox richin 

ri vaen ri xtian chupan ri ruculubic ri Alaj Oveja. g Y ri ángel xuej je 
chuva: Ri tzij ri xinej chava can ketzij, ruma ja ri Dios biyuon-pa.

10 Y inre ja xixuquie-ka chukul rakan ri ángel chi niya rukij, pero jaja 
xuej chuva: Man taya nukij inre. Ja ri Dios taya rukij. Ruma inre xa in 
ru-siervo ri Dios inchel atre, y oj junan quiquin ri av-hermanos ri co ri 
ruchabal ri Jesús pa cánima y niquitzijuoj je. Ruma jun ri nuej ri niex 
cha ruma ri Dios, y jun ri nutzijuoj ri ruchabal ri Jesús, xa jun mismo 
Espíritu ri niyon re chica.

Ri chacol chirij ri quiej sak rij
11 Y antok xintzat chic, xintzat chi ri chicaj jakal. h Y xintzat jun quiej 

sak rij y co Jun chacol chirij ri niex Choj y Ketzij cha, y pa ruchojmil 
nuon juzgar y nuon guerra quiquin ri itziel ncatzato richin. 12 Ri 
nakaroch can i-inchel ruxak-kak. i Y pa rujaluon rucusan quiy coronas, 
y tziban jun biaj ri man jun nibano entender, xa joc jaja. 13 Ri rutziak 
ri rucusan co quic chirij. Y ri rube jaja: RI RUCHABAL RI DIOS. 14 Y 
ri ejércitos richin ri chicaj i-banak riquin, quicusan tziak ri banun cha 
lino fino, ri can sak y asiada. Y quinojiel i-chacol chiquij quiej ri sak quij. 
15 Y ri pa ruchi jaja ntiel-pa jun espada ri simaj rutzan, chi ncarusoc 
ri vinak ri ico chupan ri naciones. Y jaja ri xtibano gobernar ri vinak 
riquin poder y man xtujoyovaj ta quivach. j Y xtuon chica inchel antok 
nixak ri uva chi niyitz chupan ri lugar inchel pila. Quire ri rayoval 
ri Dios ri xtuya pa quive ri vinak, ri Dios ri co nojiel poder pa ruka. k 
16 Y chirij ri rutziak tziban jun biaj, ri paro-el juba ri ruchiec. Y 
quire nuej: REY PA QUIVE QUINOJIEL RI REYES, Y AJAF PA QUIVE 
QUINOJIEL RI AJAF.

17 Y xintzat jun ángel pal choch ri kij. Ri ángel re cof xuej chica ri 
chicop ri co quixic: Quixam-pa. Timalo-pa-ivi, ruma ri Dios nuya jun 

nem vaen chiva. 18 Ri xtuya ri Dios chiva chi ntitej, ja ri qui-cuerpo ri 
reyes, ri qui-cuerpo ri capitanes, y ri qui-cuerpo je ri achia ri altíra 
quichuka; ri qui-cuerpo ri quiej y ri i-chacol chiquij; ri qui-cuerpo 
quinojiel vinak, esclavos o libres, chi chutek chi nimak, l xcha ri ángel.

19 Y xintzat chic ri bestia y xantzat ri reyes ri ico choch-ulief y ri qui-
ejércitos. Y quimaluon-qui chi niquian guerra riquin ri Jun ri chacol 
chirij ri quiej ri sak rij y riquin ri ru-ejército. 20 Y ri bestia xtzam-el 
y quire je xan-el cha ri falso profeta. Ri jun ache tzakoy-tzij re, can 
xaruon milagros choch ri bestia ri man jun bay i-tzatuon. Y riquin 
re, xuon maña chica ri vinak chi xquiya quitzij chi xyox ri ru-marca 
chiquivach o chiquika. Y ri vinak re can xquiya je rukij ri ru-imagen 
ri bestia. m Y rumare ri bestia y ri falso profeta, quire icas xacak-ka 
chupan ri kak ri inchel lago ri nicat riquin azufre. 21 Y ri nicaj chic 
vinak ri i-banak quiquin ri icaye re, xaquimisas quinojiel. Xaquimisas 
riquin ri espada ri ntiel-pa pa ruchi ri chacol chirij ri quiej sak rij. Y 
ri qui-cuerpo quinojiel ri xaquimisas, ja ri chicop ri co quixic ri xatijo 
quichin. Y xnuoj quipan riquin ri qui-cuerpo.

Ri mil juna

20  1 Y xintzat jun ángel ri nika-pa chicaj y rucamun-pa ri llave 
richin ri jul ri man niquis ta rakan ri can kakun rupan. Y 

rucamun-pa je jun nem cadena (yariena) pa ruka. 2 Ri ángel re xutzom 
ri dragón, ri niex diablo y Satanás cha, ri xuoc jun cumatz ojier can. n Y 
xxim ca el ruma ri ángel mil juna. 3 Y xbarucaka chupan ri jul ri man 
niquis ta rakan ri can kakun rupan, xutzapij can y xuon can sellar 
richin quire man jun tijako. Quire xan can cha, chi quire man chic 
xtuon ta maña más chica ri vinak ri ico choch-ulief. Mil juna xtitzapie 
ca. Y antok xtitzakat ri mil juna, xtitzokopes, pero xa juba chic oc 
tiempo xtuon.

4 Y xintzat chi ico tronos, y ri i-tzuyul chire xyox autoridad pa quika 
chi ncaquian juzgar ri vinak; o xantzat je qui-espíritu ri i-quiminak-el 
ruma xkupex quikul. Ijeje xaquimisas-el ruma xquitzijuoj ri xuon ri 
Jesús y xquitzijuoj ri ruchabal ri Dios. Quinojiel re, ja ri man xayon ta 
rukij ri bestia y ri ru-imagen. Ni man xquiya ta quitzij chi xyox ri ru-
marca ri bestia chiquivach ni chiquika. Y ijeje xacastaj chic pa y junan 
xquian reinar riquin ri Cristo chupan ri mil juna. 5 Y jare ri quiminaki 
ri xacastaj-pa naay. Pero ri nicaj chic quiminaki man xacastaj ta 
yan. Xa ca xtzakat-na ri mil juna, cajare xcacastaj-pa. 6 Can santo ca 
ri quicaslien y can jaal caquicuot ri xcacastaj-pa naay antok ri Dios 
xcarucasuoj ri quiminaki, ruma ri rucan camic man xtitiquir ta chiquij. 

Ijeje can xcauoc sacerdotes richin ri Dios y ri Cristo. Y junan xtiquian 
reinar riquin ri Cristo chupan ri mil juna.

7 Y antok xtitzakat ri mil juna, ri Satanás xtalasas-pa chupan ri lugar 
ri pache tzapal-ve. 8 Y xtipa chic jun bay chi xtuon maña chica ri vinak 
ri ico choch-ulief. Y xtuon maña chica ri vinak aj-Gog y aj-Magog; 
can ncarumol-el richin ri guerra. p Y iquiy ri soldados ri xcarumol chi 
xtiquian ri guerra, xa can i-inchel ri sanaye ri co chuchi ri mar. 9 Ri 
vinak ri quimaluon-el-qui, quinojsan-el ri roch-ulief, y xajotie-el y 
xbaquisururiej rij ri tanamet ri altíra nrajo ri Dios ri pache ico-ve ri 
quiniman ri ruchabal ri Dios. Pero ri Dios xuon chi xka-pa kak pa 
quive y xaruquis. 10 Y ri diablo ri xuon maña chica quinojiel ri vinak 
re, xcak chupan ri kak ri inchel lago ri nicat riquin azufre, ri pache 
xacak-ve ri bestia, junan riquin ri falso profeta. Y chire chupan ri kak 
xtiquian sufrir chi pakij chi chaka richin nojiel tiempo.

Antok xcaan juzgar choch ri namalaj trono sak
11 Y xintzat jun namalaj trono sak, y xintzat je ri tzuyul chire. 

Y ri rocaj y ri roch-ulief xanumaj choch. Y man chic xalitaj ta. Man 
xatzatataj ta chic. 12 Y xantzat ri vinak ri i-quiminak-el, chi chutek 
chi nimak i-pal-apa choch ri Dios. Y xajak ri libros, y xjak je jun chic 
libro ri richin ri caslien. Quinojiel ri vinak re xaan juzgar riquin ri 
xaquian ri choch-ulief, y can inchel ri xaquian, can quire i-tziban 
chupan ri libros re. q 13 Ri mar xarujach quinojiel ri i-quiminak chupan, 
y ri camic y ri lugar quichin ri quiminaki xaquijach je; y quinojiel 
xacastaj-pa y xaan juzgar. Y can inchel xaquian ri choch-ulief 
chiquijunal, can quire xaan juzgar. 14 Y ri camic y ri lugar quichin ri 
quiminaki, can junan ca xacak chupan ri kak ri inchel lago. Y jare 
ri castigo ri niex rucan camic cha. 15 Y can chupan je ri kak ri inchel 
lago xacak quinojiel ri vinak ri man tziban ta quibe chupan ri libro 
richin ri caslien.

Ri cacac rocaj y ri cacac roch-ulief

21  1 Y xintzat jun cacac rocaj y jun cacac roch-ulief, r ruma ri 
naay rocaj y ri naay roch-ulief xaquis. Y ri mar manak chic je. 

2 Y inre Juan xintzat ri tanamet santa, s ri cacac Jerusalén. Xintzat chi 
nika-pa chicaj; riquin ri Dios alanak-pa. t Y can jaal vakuon, can inchel 
nuon jun xtan antok niculie. u 3 Y xinvaxaj jun ri nicho-pa cof chicaj y 
nuej: Tatzata, vacame ri Dios chiquicajol ri vinak co-ve. Y ri vinak re 
xcauoc rutanamit, v y jaja ri Qui-Dios. Can junan xcacujie. 4 Y ri Dios 

xtisun ri ruyal quinakavach, ruma manak chic camic, w ni okiej, ni 
jiluoj, ni kaxomal. x Ruma nojiel ri xacujie naay ya xakax.

5 Y ri Jun ri tzuyul pa trono xuej: Inre cacac ri ncanan cha nojiel, 
xcha. Y xuej je chuva: Catzibaj ri tzij ri xcanej chava, ruma can ketzij 
y otz chi ncanimax.

6 Y xuej je chuva: Nojiel ya xcachoj. Y inre ri Alfa y ri Omega, y inre 
ri naay y ri ruquisbal. Y xa co ri nichakej ruchi, inre xtinya ruya 
ri ntiel-pa chupan ri nacimiento ri niyon caslien, y ri ya re xa choj 
nisipaj. z 7 Ri xcachacuon, jare ri xtiyox qui-herencia. Y inre xquinuoc 
Qui-Dios, y ijeje xcauoc valcual. a 8 Pero ri man nquinquinimaj ta, ri 
niquixiij-qui niquikasaj sufrimientos vuma inre, ri itziel ncantzat ruma 
ri qui-pecados, ri ncabano camic, ri man i-culan ta ri niquicanuj-qui chi 
niquian pecado, ri aj-itz, ri ncayon quikij ri ídolos, y ri niquitzak tzij; 
can xcancak chupan ri kak ri inchel lago ri nicat riquin azufre. Y jare 
ri rucan camic.

Ri cacac tanamet Jerusalén
9 Y jun chiquivach ri siete (vuku) ángeles ri quicuan ri siete (vuku) 

copas ri nojnak riquin ri siete (vuku) ruquisbal tak sufrimientos ri 
xka paro ri roch-ulief, xpa viquin y xalcho chuva y xuej: Catam-pa, y 
xtincut chavach ri xtan ri niculie riquin ri Alaj Oveja.

10 Y chupan ri jun inchel achic ri xinan ruma ri ru-poder ri Espíritu 
Santo, ri ángel xirucuaj paro jun nem juyu, y chire xucut chinoch 
ri santa tanamet Jerusalén b ri richin ri Dios, ri nika-pa chicaj. 11 Y ri 
tanamet re can nichichan ruma rusakil ri Dios; can inchel nichichan 
ri jaspe, ri jun abaj altíra jaal. Ri tanamet can inchel vidrio nitziet. 
12 Y chirij co jun muro nem y naj jatol chicaj y rucuan doce (cabalajuj) 
puertas. Y nojiel ri puertas, ico jujun ángel. Y choch ri puertas re, 
i-tziban quibe ri doce (cabalajuj) tanamet ri quichin ri doce (cabalajuj) 
rucajola ri jun ache xubinaj Israel. 13 Y ri puertas re; oxe co pache 
ntiel-pa ri kij, oxe co pache nika-ka ri kij, oxe co norte, y oxe co sur. c 
14 Y ri acunak ri ru-cimiento ri muro re, doce (cabalajuj) abaj y chiquij 
co quibe ri i-doce (cabalajuj) ru-apóstoles ri Alaj Oveja.

15 Y ri ángel ri nicho chuva, rucuan jun inchel aj ri banun cha oro 
chi nrataj ri tanamet Jerusalén, chi ncarataj ri puertas y chi nrataj ri 
muro ri co chirij ri tanamet. d 16 Ri tanamet Jerusalén cuadrado banun 
cha. Can junan ri caje lados. Y xpa ri ángel xrataj ri tanamet cha ri 
inchel aj, dos mil doscientos veinte kilómetros. Can quire roch, can 
quire je ri rakan y can quire je jatol chicaj ri tanamet. 17 Y ri ángel 

xrataj ri jane (jaro) jatol ri muro ri co chirij ri tanamet. Y ri muro 
jatol setenta y cinco metros chicaj. Ri ángel xucusaj ri medida ri inchel 
niquicusaj ri vinak.

18 Y ri muro ri co chirij ri tanamet, can banun cha jun abaj ri altíra 
jaal ri niex jaspe cha. Y ri tanamet re, cha oro puro banun-ve, y can 
inchel vidrio jaal chajuon. 19 Y ri ru-cimiento ri muro can jaal vakuon 
cha nojiel roch abaj ri can i-jaal. Ri naay abaj, ja ri jaspe; ri rucan, 
zafiro; ri ruox, ágata; ri chi caje, esmeralda; 20 ri chi vuuo, ónice; ri 
chi vaki, cornalina; ri siete (vuku), crisólito; ri ocho (vakxaki), berilo; 
ri nueve (bilijie), topacio; ri diez (lajuj), crisopraso; ri once (julajuj), 
jacinto; y ri doce (cabalajuj), ja ri amatista. 21 Y ri doce (cabalajuj) 
puertas banun cha doce (cabalajuj) perlas. Cada puerta xa banun cha 
jun perla. Ri nem bay richin ri tanamet, can cha oro puro banun-ve, y 
can inchel vidrio nitziet.

22 Y inre man jun templo xintzat chupan, ruma ri Ajaf Dios ri co 
nojiel poder pa ruka acunak ru-templo ri tanamet re, y quire je ri Alaj 
Oveja. 23 Ri tanamet re man nicatzin ta rusakil ri kij ni ri ic cha, ruma 
ri nibano ri sakil cha, ja rusakil ri Dios e y ri Alaj Oveja. 24 Y ri naciones 
ri i-colotajnak chic, can riquin ri rusakil ri tanamet xtiquitzat quibiey 
chi ncain. Y ri reyes ri ico choch-ulief xtiquicam-pa chupan ri tanamet, 
ri quibayomal ri banayuon chica chi co quikij. 25 Chire, man jun bay 
xcatzapes ri puertas pakij, ruma chire manak chaka. 26 Ri quibayomal 
ri naciones ri banayuon chica chi co quikij, xcacuax-apa chupan ri 
tanamet. f 27 Pero man jun kax tzil xtuoc-oc chupan ri tanamet re, g ni 
man jun je vinak ri itziel rucaslien choch ri Dios, ni man jun ri nutzak 
tzij xtuoc. Joc ri co quibe tziban chupan ri libro richin ri caslien, ri 
ru-libro ri Alaj Oveja.

22  1 Y ri ángel ri cuayuon vichin, xucut jun río sak chinoch; ri 
ya nuya caslien. h Ri río re inchel vidrio nitziet y nalax-pa ri 

pache co-ve ri ru-trono ri Dios y ri Alaj Oveja. 2 Pa nicaj ri nem bay 
richin ri tanamet, chire nakax-ve ri río ri nuya caslien. Y cala caye 
ruchi ri río re niquiy ri chie ri niyon je caslien, i y doce (cabalajuj) 
mul nuya roch chupan jun juna. Can ic-ic nuya roch. Y ri ruxak ri 
chie re jare ri cakuon quinojiel naciones. 3 Y chire man jun chic ri nika 
castigo paro. j Y chire co-ve ri trono richin ri Dios y richin ri Alaj Oveja. 
Y quinojiel ri ru-siervos, xtiquiya rukij. 4 Y ijeje xtiquitzat roch jaja 
chire. Y xtiquicuaj je ri rube chiquivach. 5 Chire chupan ri tanamet, 
manak xticoka-ka. Y quinojiel ri ico chupan ri tanamet re, man jun 
xticatzin-ve rusakil jun lámpara chica, ni xticatzin ri kij. Ruma ja ri 

o 22:12 Sal. 28:4. p 22:13 Ap. 1:8. q 22:13 Is. 44:6; 48:12; Ap. 1:17; 2:8. 
r 22:14 Ap. 7:14. s 22:14 Gn. 2:9; 3:22. t 22:15 Ri tzij “tze” nrajo nuej: Tzil. 
u 22:16 Is. 11:1. 

Dios ri Ajaf ri xtibano sakil quiquin. k Y quinojiel xtiquian reinar richin 
nojiel tiempo. l

Ri Jesucristo ya nipa chic
6 Y ri ángel ri cuayuon vichin xuej chuva: Ri tzij re can i-ketzij y 

can otz chi ncanimax. Ruma ja ri Ajaf Dios ri xyon ri tzij pa cánima ri 
profetas, y jaja je ri takayuon richin ri ru-ángel chi nuej chica ri ru-
siervos, chirij ri kax ri ya xcabanataj.

7 Ri Jesucristo nuej: ¡Inre ya nquipa chic! Quinojiel ri vinak ri 
ncaniman ri nuej ri Dios chupan va libro va, can jaal caquicuot.

8 Y inre Juan, can xinvaxaj y xintzat nojiel re. Y antok ya vaxan chic 
y nutzatuon chic, ja xixuquie-ka chukul rakan ri ángel ri xucut nojiel 
chinoch, chi niya rukij. 9 Pero ri ángel re xuej chuva: Man taya nukij 
inre. Inre xa in jun ru-siervo ri Dios, junan aviquin atre y quiquin ri 
nicaj chic av-hermanos ri profetas, y quiquin je ri ncaniman ri tzij ri 
i-tziban chupan va libro va. Can ja ri Dios taya rukij, xcha chuva.

10 Y xuej je chuva: Ri ruchabal ri Dios ri tziban chupan ri jun libro 
va, man tavavaj. Can tatzijuoj. Ruma xa cierca chic co-ve ri kij antok 
xcabanataj nojiel re. 11 Rumare ri man choj ta rucaslien, tubana ri nrajo 
nuon. Y ri tzil rucaslien, can tubana ri itziel nurayij. Y ri choj rucaslien, 
man tumalij nuon ri otz. Y ri sak rucaslien, can quire tubana-apa. m

12 Ri Jesucristo nuej: Inre chanin xquipa chic jun bay. Y co rucaxiel 
nicam-pa chica chiquijunal; n y can inchel ri xaquian, can quire je ri 
rucaxiel xtinya chica. o 13 Inre ri Alfa y ri Omega, p inre ri nabayal y ri 
ruquisbal. q Y inre inco antok maja co ri roch-ulief, y xquicujie más 
chakavach-apa.

14 Can jaal caquicuot ri niquichaj ri quitziak, r ruma quire rubanun 
ri quicaslien; ijeje co quika cha ri roch ri chie ri niyon caslien, s y chi 
ncakax chupan ri puertas chi ncauoc chupan ri cacac tanamet. 15 Pero 
ri tze t man xcauoc ta chupan ri tanamet. Y quire je ri aj-itz, ri man 
i-culan ta ri niquicanuj-qui chi niquian pecado, ri ncabano camic, ri 
ncayon quikij ri ídolos, y ri nika chiquivach niquitzak tzij.

16 Y inre Jesús, nutakuon-el ri nu-ángel chi nuej nojiel re chiquivach 
ri iglesias. Y inre ri in rumáma can ri rey David. u Y inre can inchel ri 
nem estrella (chumil) ri jaal nichichan macajan yan.

17 Y ri Espíritu Santo y ri xtan ri niculie riquin ri Jesucristo, niquiej: 
Quixam-pa. Y ri ncacaxan, can tiquiej je: Quixam-pa. Y ri chakej ruchi 

v 22:17 Is. 55:1. w 22:18-19 Dt. 4:2; 12:32. 

y nrajo nipa, can tipa y tukumu ri Ya ri niyon caslien. Y ri Ya re xa 
nisipas. v

18 Y niej chica quinojiel ri ncacaxan ri nuej ri Dios chupan va libro 
va: Xa co jun ri nuya ruve ri tzij ri co chupan, can quire je xtian cha 
ri castigo ri xtuya ri Dios paro ri nibano quire; can ja ri sufrimiento ri 
i-tziban chupan va libro va. 19 Y xa co jun ri nralasaj-el ba ri tzij va y 
nucax rubixic ri nuej ri Dios chupan va libro va, w ri Dios man xtuya ta 
cha ri xtiyox chica ri tziban quibe chupan ri libro richin ri caslien, y 
man xtuya ta je lugar cha chi ntuoc chupan ri tanamet santa, ni man 
xtiyox ta cha ri utzulaj tak kax ri tziban chupan va libro va.

20 Y ri nien nojiel re, can nuej je: Can ketzij chi ya nquipa, nicha. Y 
inre Juan niej: Amén. Catam-pa, Ajaf Jesús.

21 Ja ta ri ru-favor ri Kajaf Jesucristo ticujie iviquin chiixvonojiel ri 
iniman ri ruchabal. Amén. 

